
юридика илимдеринин кандидаты                                                      К. С. Жылкичиева  
ИЗИЛДӨӨНҮн жалпы мүнөздөмөсү
Диссертациянын темасынын актуалдуулугу. Жарандын конституциялык укуктарын жана эркиндиктерин камсыз кылуу көйгөйү дайыма юридикалык илимдеринин көңүл борборунда болуп келген. Кыргыз Республикасынын жарандарынын негизги конституциялык укуктарынын жана эркиндиктеринин маңызы жана укуктук баалуулугу алардын эң жогорку юридикалык дэңгеелде – конституцияда бекитилүүсүн божомолдойт. Жалпылаштырылган түрүндө укуктарда жана эркиндиктерде жогорку социалдык баалуулук катары адамдын эркиндиги жөнүндө окуу чагылдырылат. 

Жарандардын кайрылуулары менен иштөө боюнча изилдөөнүн жыйынтыктары мамлекеттик бийликтин төмөн натыйжалуулугу, мамлекеттик аппараттын коррупциялангандыгы, жарандардын мамлекеттик институттарга жана мамлекеттик кызматкерлерге болгон ишенимдеринин төмөндөөсү тууралуу күбөлөндүрөт. Маселен, мамлекеттик кызматкерлердин ишмердүүлүгү жарандар тарабынан терс бааланып, мамлекеттик аппараттагы коррупциялык көрүнүштөр тыйылбай, жарандардын конституциялык укуктарына жана эркиндиктерине доо кетирип келет.  Мыйзамдуулукту жана укук тартибин камсыз кылган институттардагы – сот, көзөмөл жана укук коргоо органдарындагы  түздөн-түз укук бузууларга каршы күрөшүүгө мамлекеттин күч-аракетин мындан да көбүрөөк топтоштуруу талап кылынат [Кыргыз Республикасынын сот, укук коргоо жана көзөмөл органдарындагы коррупцияга каршы күрөшүү боюнча актуалдуу чаралар жөнүндө” 2018-жылдын 8-февралындагы Коопсуздук кеңешинин чечими. http://www.president.kg/kg].
Кыргыз республикасынын жарандары менен иш алып барууда Жогорку Кенештин  ишмердүүлүгүнүн теориялык-укуктук маселелери конституциялык укук илими үчүн дагы, конституциялык мамлекеттик тажрыйба үчүн дагы дайыма актуалдуу. Мындай ишмердүүлүк мамлекеттик бийликтин тийиштүү органдарынын ыйгарым-укуктарын ишке ашырууда байкалат. Тагырагы, укуктар жана эркиндиктер Кыргыз Республикасынын Президенти тарабынан кепилдендирилет, прокуратура органдары тарабынан корголот, сот бийлигинин органдары тарабынан камсыз кылынат, аткаруучу мамлекеттик түзүмдөр тарабынан сакталат.Укуктар менен эркиндиктерди сактоого жана коргоого ички иштер органдары, башка күч түзүмдөрү, атайын кызматтар олуттуу салым кошушат.   

Бул органдардын бардыгы демократиялуу мамлекетте иш алып барышат.  Кыргыз Республикасынын Конституциясынын 2 – беренесинин 1 – бөлүгүндө   эгемендиктин ээси жана бийликтин жалгыз булагы болуп Кыргызстандын эли саналат деп так жазылган.  Кыргызстандын эли өз бийлигин түздөн-түз шайлоолордо жана референдумдарда, өзүнүн өкүлдөрү аркылуу дагы ишке ашырат. Аталган органдар, өз мандатын түздөн-түз шайлоо корпусунан алуу менен, жарандарга жакын болот. Демек, жарандар менен иш алып баруудагы укуктук көйгөйлөр Кыргыз Республикасында мамлекеттик бийликтин өкүлчүлүктүү органдарынын көңүл чордонунда. Мына ошондуктан, жарандардын конституциялык укуктары менен эркиндиктерин, мыйзамдык кызыкчылыктарын камсыз кылуунун өзгөчөлүгүн элдик өкүлчүлүк идеясынын көз карашы алдында изилдөө зарылдыгы жаралат. Кыргыз Республикасында бул идея юридикалык жана саясий жактан конституциялык орган мыйзам чыгаруу бийлигинин– Кыргыз Республикасынын Жогорку Кеңешинин – иштөөсүндө жүзөгө ашырылган. 

Жогорку Кеңеш жалпы улуттук элдик өкүлчүлүк идеясын өзүнө камтыйт. Кыргыз Республикасынын Конституциясына ылайык, Жогорку Кеңешти Кыргыз Республикасынын мамлекеттик бийлигинин өз алдынча органы катары кароого болот. Ошондуктан, жарандар менен иш алып барууда парламенттин ишмердүүлүгүн изилдөө эң бир артыкчылыктуу көрүнөт 

Диссертациянын темасынын ири илимий программалар (долбоорлор) жана негизги илим-изилдөө иштери менен байланышы. Диссертациялык изилдөө Кыргыз Республикасынын Улуттук илимдер академиясынын Философия жана саясий-укуктук изилдөөлөр институтунун укук бөлүмүнүн илимий-изилдөө иштери менен тыгыз байланышта болгон автордун демилгелик иши  болуп эсептелет. Негизги идеялар, түзүлгөн теориялык жоболор изденүүчү тарабынан бир катар эл аралык жана республикалык илимий-практикалык конференцияларда жасалган баяндамаларда чагылдырылган. 

Диссертациялык илимий изилдөөнүн темасы  Кыргыз Республикасынын Жогорку Кеңешинин 2016-жылдын 6-октябрындагы №958-VI токтому менен   бекитилген «Кыргыз Республикасын Жогорку Кеңешинин 2021-жылга чейин өнүгүү стратегиясы» менен тыгыз байланышкан. 
Диссертациялык иштин максаты – Кыргыз Республикасынын Жогорку Кеңешинин жарандар менен иш алып баруудагы  ишмердүүлүгүнүн формаларынын жана усулдарынын мазмунун ачыктап, мындай иш алып баруу процессинде парламенттин иштөөсүнүн шарттарын оптималдаштырууга багытталган сунуштарды иштеп чыгуу. 
Коюлган максаттарга ылайык изилдөө процессинде төмөнкү милдеттер коюлду:
1) жарандардын укуктарын жана эркиндиктерин камсыздоодо Кыргыз Республикасынын Жогорку Кеңешинин ролун жана ордун аныктоо;

2) жарандар менен иш алып баруу боюнча Кыргыз Республикасынын Жогорку Кеңешинин ишмердүүлүгүнүн укуктук негиздерин ачыктоо;

3) укуктук мейкиндикте жарандар менен иштөөнү конституциялык-укуктук камсыз кылуунун юридикалык негиздери катары Жогорку Кеңештин мыйзам чыгаруу жана укук чыгаруу ишмердүүлүгүн изилдөө;

4) жарандар менен иш алып барууда парламенттин,  депутаттардын ишинин уюштуруучулук-укуктук негиздерин ачып көрсөтүү;

5) жарандардын кайрылууларын кароо боюнча Жогорку Кеңештин депутаттарынын ишмердүүлүгүн камсыз кылуудагы маселелерди талдоо; 

6) жарандардын кайрылуулары боюнча Жогорку Кеңештин Аппаратынын көзөмөлдүк-аналитикалык ишиндеги көйгөйлөрдү табуу;

7)  жарандардын кайрылуларын парламенттик жана депутаттык кароонун конституциялык- куктук кепилдиктерин ачып көротүү;

8) Жогорку Кеңештин  жарандар менен иш алып баруу боюнча ишмердүүлүгүн укуктук жөнгө салууну жакшыртуу боюнча илимий негиздүү сунуштарды иштеп чыгуу.

Иштин илимий жаңылыгы болуп, изилденген иштин өзү юридикалык илимдердеги Жогорку Кеңештин жарандар менен иш алып баруу боюнча ишмердүүлүгүн укуктук жактан изилдеген тунгуч аракет,  алгачкы изилдөө, ошондой эле ата мекендик укук таануудагы мамлекеттик тилде жазылган  илимий эмгектердин бири болуп саналат. Андан тышкары, бул мүмкүнчүлүктөрдү илимий талдоо аракети Кыргызстанда жарандын жана адамдын негизги укуктарын жана мүмкүнчүлүктөрүн ишке ашыруу тажрыйбасына оң таасир берет, жана ошондой эле Жогорку Кеңештин конституциялык макамын түшүнүүнү байытат. 
Алынган жыйынтыктардын практикалык мааниси. Диссертациянын материалдары тармактык юридикалык илим үчүн практикалык зор мааниге ээ. Автор тарабынан келтирилген сунуштар конституциялык укуктагы, мыйзамдардагы көйгөйлүү маселелерди чечүүдө жана мындан ары илимий изилдөөлөрдү жүргүзүүдө, Кыргыз Республикасынын конституциялык укугу боюнча окуу китептерин жана окуу куралдарын даярдоого кошумча адабий булак катары колдонулушу мүмкүн. 

Диссертацияда орун алган жоболор жарандын конституциялык укуктарын жана эркиндиктерин ишке ашыруу механизминдеги парламенттин ролуна тиешелүү болгон андан аркы теориялык иштеп чыгуулар үчүн пайдалуу.

Диссертациянын коргоого коюлуучу негизги жоболору: 

1. Кыргыз Республикасынын жарандары менен иш алып баруу Жогорку Кеңештин бүткүл ишмердүүлүгүнүн башкы мазмуну катары кароону шарттады. Парламент жарандар жана шайлоочулар менен иштөөгө мүмкүндүк берүүчү реалдуу юридикалык жана коомдук-саясий каражаттарга ээ. Парламенттин өкүлчүлүк ишинин натыйжалуулугун жогорулатуу үчүн фракциялар менен жарандардын өз ара аракеттенүүлөрүн жандандыруу жана депутаттардын шайлоочулардын алдындагы отчёттуулугун жогорулатуу боюнча милдеттерди ишке ашыруу аргументелди. 
2. Кыргыз Республикасынын Конституциясында жана башка ченемдик-укуктук актыларда Кыргыз Республикасынын Жогорку Кеңешинин конституциялык ыйгарым-укуктарын, анын түзүмүн, иштөө тартибин, укуктук жөнгө салуунун өзгөчөлүктөрүн изилдөө аркылуу, шайлоочулар менен иштөөнү, жарандардын укуктарын, эркиндиктерин жана мыйзамдык кызыкчылыктарын коргоо, сактоо жана камсыз кылуу боюнча жарандар менен иш алып баруу парламенттин негизги милдети экендиги негизделди. 

3. Кыргыз Республикасынын Конституциясынын 74-беренесинин 2-пунктуна ылайык мамлекеттик бийликти бөлүштүрүү принцибине негизделген башкаруунун конституциялык механизми орун алган Кыргыз Республикасынын Жогорку Кеңеши  мыйзамдарды кабыл алат. Мыйзам долбоорун талкуулоо процессинде Жогорку Кеңеш менен жарандардын өз ара аракеттенүү механизмдерин өркүндөтүү сунушу аныкталды. Мыйзам долбоорун иштеп чыгууда, кароодо жана кабыл алуу процессинде жарандарды бүтүндөй мыйзам чыгаруу ишине катыштыруу, шайлоочулар менен иштөө, жарандардын мыйзам чыгаруу бийлигинде мамлекетти башкаруу ишине катышуусу жана жарандардын конституциялык укуктарын жана эркиндиктерин камсыздоосу тийиштүү деңгээлдеги механизмдер менен шартталды.  

4. Кыргыз Республикасынын Жогорку Кеңешинин жарандар менен иш алып баруу боюнча мыйзам чыгаруу ишмердүүлүгүн жакшыртуу максатында параламенттин пленардык, коммитеттердин, фракциялардын, убактылуу комиссиялардын отурумдарын жарандарга убагында көрсөтүүгө, жарандар менен иш алып барууну натыйжалуулугун күчөтүү  жана мыйзам долбоорлорун, маанилүү докмуенттерди жарандар менен талкуулоонун катышуучуларынын чөйрөсүн кеңейтүү үчүн бирдиктүү маалыматтык мейкиндик «Онлайн-Маалымат» долбоорун түзүп, натыйжалуу ишке ашыруу зарыл экендиги далилденди.   

5. Парламенттин көзөмөлдөөчү иш-милдеттерин үзгүлтүксүз, пландуу жана ырааттуу ишке ашыруу парламенттик көзөмөлдөөнүн артыкчылыктуу багыттарынын бири. Жарандардын укуктарын жана эркиндиктерин камсыз кылуу, сактоо жана коргоо боюнча парламенттик көзөмөлдө депутаттык суроо-талаптын натыйжалуу каражат экендиги далилденди. Депутаттык суроо-талаптардын юридикалык натыйжалуулугун көтөрүү максатында «Кыргыз Республикасынын Жогорку Кеңешинин Регламенти жөнүндө» 2011-жылдын 25-ноябры № 223 Кыргыз Республикасынын мыйзамынын 111-беренесинин 6 – бөлүгүн төмөнкүдөй жобо менен толуктоо сунуш кылынат: «Жогорку Кеңеш жарандын конституциялык укуктарын жана эркиндиктерин камсыз кылууга байланыштуу депутаттык  суроо-талаптарга жооп берүүнүн жыйынтыктары боюнча көзөмөл жүргүзөт. Тийиштүү суроо-талаптар боюнча жоопкерчиликтин формасы жана мазмуну мыйзам менен аныкталат». 

6. Жарандардын кайрылууларындагы белгиленген маселелерди кароодо мамлекеттик органдардагы жана жергиликтүү бийлик органдарынын кемчиликтеринин негизинде маселелер мөөнөтүндө чечилбей, шайлоочулардын парламентке болгон ишеними төмөндөп кеткени байкалууда. Фракциялардын ишин, парламент тарабынан кабыл алынган мыйзамдардын, партиялык программаларын ишке ашыруу жарандардын, шайлоочулардын маселелерин жеринде чечүү, депутаттардын шайлоочулардын алдында отчёттуулугун жогорулатуу максатында фракциялардын региондордогу туруктуу иштей турган өкүлчүлүктөрүн түзүүнү шарттады. 
7. Жарандардын кайрылууларын кароо мыйзамдуулук, маалымдуулук, маалыматтык камсыз болуу, объективдүүлүк, жоопкерчилик принциптеринин негизинде түзүлүп, депутаттардын жарандардын кайрылууларын кароосу натыйжалуу ишке ашпай келүүдө. Диссертацияда Кыргыз Республикасынын Жогорку Кеңешинин Аппаратынын контролдук-аналитикалык ишмердүүлүгүндөгү маселелерди жакшыртуу боюнча аналитикалык материалдары жеткиликтүү жана аткарылган аналитикалык иштерди жалпыга өз учурунда көрсөтүү үчүн парламенттин вокалдуу торчосун түзүү негизделди. 

8.  Изилдөөнүн жүрүшүндө белгилүү болгондой Жогорку Кеңештин Аппаратынын кызмат адамдарынын аналитикалык потенциалы төмөн экендиги далилденди. Жарандар менен иш алып баруу жана алардын кайрылууларын кароо боюнча өкүлчүлүк, көзөмөлдөө жана аналитикалык иштерди оптималдаштыруу жана мыйзам чыгаруу ишмердүүлүгүнүн приоритеттүү  багыттарын аныктоо үчүн Жогорку Кеңештин Аппаратында каттар жана жарандарды кабыл алуу бөлүмүн кайрадан, «Жарандардын кайрылууларындагы маселелерди көзөмөлдөө жана аналитикалык иштер боюнча борбор» кылып түзүүнү шарттады. 
Изденүүчүнүн жеке салымы. Бул эмгек илимде бар тажырыйбаны гана жалпылоо болуп эсептелбестен, анын негизинде турган күчүндөгү мыйзамдар турган, толук кандуу өз алдынча изилдөө болуп эсептелет. Жактоого коюлган жоболор диссертанттын жеке өзү тарабынан иштелип чыгып, бул темадагы изилдөө мамлекеттик тилде жазылган тунгуч эмгектердин катарына кирет. 

Изилдөөнүн жыйынтыкатрынын апробациясы. Илимий изилдөөнүн жыйынтыктарын теориялык апробациялоо автор тарабынан жарыяланган илимий макалаларда чагылдырылган, диссертациялык изилдөөнүн негизги жоболору жана тыянактары илимий жана илимий-тажрыйбалык конференцияларда жана тегерек столдордо баяндама кылынган.

Публикациялардагы диссертациянын жыйынтыктарынын чагылуусунун толуктугу. Диссертациялык изилдөөнүн жыйынтыктары жарыкка чыккан 8 илимий макалаларында чагылдырылган.

Диссертациянын түзүмү жана көлөмү. Диссертация кириштен, сегиз бөлүмдү бириктерген үч главадан, тыянактардан, практикалык сунуштамалардан жана колдонулган адабияттардын булагынан турат. 

ДИССЕРТАЦИЯНЫН НЕГИЗГИ МАЗМУНУ

Киришүүдө теманы тандап алуу, анын актуалдуулугу негизделген,  максаттары жана милдеттери аныкталган, изилдөөнүн методологиялык жана теориялык негиздери баяндалган, илимий жаңылыгы аргументтелген, изилдөөнүн теориялык жана практикалык мааниси аныкталган, коргоого алып чыгылган жоболор түзүлгөн, изилдөөнү апробациялоо формалары жана ишке киргизүү жыйынтыктары көрсөтүлгөн.
«Жарандар менен иш алып барууну конституциялык-укуктук камсыздоо боюнча Жогорку Кеңештин ишмердүүлүгүнүн теоретикалык-укуктук негиздери» деп аталган биринчи глава эки параграфтан турат.  Биринчи главанын  биринчи параграфында  «Кыргыз Республикасынын жарандарынын укуктарын жана эркиндиктерин камсыздоодо КРнын Жогорку Кеңешинин ролу» каралган. 
Диссертациялык илимий изилдөө ишиндеги проблематиканын иштелип чыгышына Кыргыз Республикасынын конституциялык укугу, парламент укугу тармагын изилдеген кыргыз жана орус окумуштуулары: Арарабаев Ч.И., Арабаев А.А., Аманалиев У.О., Абдукадыров К.А., Бейшембиев Э.Ж., Борубашев Б.И., Исакова Г. Нурбеков К.Н., Сооданбеков С.С., Токтогулов А.А., Токтобаев Б.Т., Тургунбеков Р.Т., Шерипов Н.Т. жана башка авторлордун эмгектери чоң салым кошушту. 

Жарандардын конституциялык укуктарын жана эркиндиктерин камсыз кылуу, коргоо жана сактоо көйгөйүнө орус окумуштуулары тарабынан дайыма жетиштүү көңүл бөлүнүп келген. Бул маселелер Авакъян С.А., Абдрасулов Е.Б., Ащеулов А.Т.,  Астафичев П.А.,  С.С. Алексеев,  Баглай М. В.,  Бендюрина C.B., Богданова H.A.,  Горобец В.Д.,  Габричидзе Б.Н., Габдуалиев М.Т., Дворак A.A., Журавлев H.H., Зиновьев A.B., С.А. Комаров, Н.И. Маль¬цев, В.А. Масленников, C.B. Масленникова, Масленникова C.B., Миронов, М.А., Пресняков М.В., Новиков A.B., Самалдыкова З.М., Сагиндыкова А.Н., Сапаргалиев Г.С., Скрябина М.В., Ю.А. Тихомиров, Шугрина Е.С., Шеховцов В.А Чиркин В.Е. жана башка ушул сыяктуу окумуштуулардын эмгектеринде изилденген. 

Келтирилген авторлордун эмгектеринде жарандардын конституциялык (негизги) укуктарынын жана эркиндиктеринин заманбап концепциясына тиешелүү болгон, теориялык пайдубал тургузулган. Укуктарды жана эркиндиктерди камсыз кылуу, коргоо жана сактоо сыяктуу түшүнүктөрдүн катыштыгынын көйгөйү чечилген. Кыргыз Республикасында жарандар менен иш алып барууда Жогорку Кеңештин конкреттүү-аныкталган ишмердүүлүгүн изилдөөгө олуттуу көңүл бөлүнгөн.

Бүткүл дүйнөдө жарандардын укуктарынын жана эркиндиктеринин олуттуу маанилүүлүгү барган сайын чоң деңгээлде байкалуу менен дүйнөлүк цивилизациянын мындан аркы өнүгүүсүнүн мүмкүнчүлүктөрүн аныктоодо. Кыргыз Республикасынын 1993 – жылы 5-майда кабыл алынган алгачкы Конституциясы жарандын жана адамдын укуктарынын жана эркиндиктеринин табигый жана ажыратылгыс укуктук мүнөзүн, алардын мамлекеттик корголуусун, жогорку социалдык баалуулугун, түздөн-түз иштөөсүн, эл аралык стандарттарга дал келүүсүн бекиткен. 
Жарандын укуктары жана эркиндиктери конституционализм менен тыгыз байланышта. Н.Т. Шериповдун пикири боюнча, конституционализм – бул конституциялык мамлекет жөнүндөгү идеялардын, көз караштардын тутуму. Конституциялык мамлекеттин универсалдуу белгилеринин бири болуп, адамдын эркиндигин жана татыктуу жашоосун камсыз кылуу менен катар, элдик өкүлчүлүк идеясын чагылдыруу саналат [Шерипов, Н.Т. Конституционное право Кыргызской Республики [Текст]: учебник / Н.Т. Шерипов. – Бишкек, 2014. - С. 9.]. Ошондуктан, конституционализм элдик өкүлчүлүк органы идеясы менен тыгыз байланышкан, ал мыйзамдуулукту, демек жарандар менен иш алып барууну камсыз кылуудагы парламенттин ордун бекитет. 

Парламент (англ. рarliament, фр.parlement, parler сөзүнөн суйлөө) бийликтин бөлүнүүсү орногон мамлекеттерде, жогорку өкүлчүлүктүү жана мыйзам чыгаруучу орган. Парламентаризм – эң байыркы саясий институттардын бири. Дүйнөнүн европалык бөлүгү парламентаризмдин жаралуу мекени катары айтылат.  Парламентаризмдин кийинки өнүгүүсү Греция менен Римде уланып, алгачкы жолу параламент монархияны жаңы мамлекеттик түзүлүшү – республикага алмаштырган. 

Ал эми Англияда парламентаризм идеясы XIII кылымда жаралып, падыша Иоанн Безземельный аргасыздан «Эркиндиктердин улуу хартиясына»  кол койгондо түзүлгөн жана классикалык түрү калыптанган. Учурда парламентаризмдин мекени болуп, Англия саналат. Улуу Британия – парламент өзүнө бийликти толугу менен алган биринчи өлкө [Шерипов, Н.Т. Конституционное право Кыргызской Республики [Текст]: учебник / Н.Т. Шерипов. – Бишкек, 2015. – С.223].
Байыркы парламенттер элдик чогулуш, улуулардын кеңеши, сенат, комициялар, вече, курултай ж.б. аталышты алып жүргөн. Кыргыз Республикасынын Конституциясынын 70-беренесине ылайык Жогорку Кеңеш – Кыргыз Республикасынын парламенти –мыйзам чыгаруу бийлигин жана өз ыйгарым укуктарынын чегинде контролдук кылуу милдеттерин жүзөгө ашыруучу өкүлчүлүктүү орган болуп саналат.   Бул парламенттин табиятына көз чаптырсак, бул жерде классикалык парламенттик салттар чагылдырылганын байкасак болот. 

Конституциялык укуктун субьектиси катары Жогорку Кеңеш конституциялык-укуктук макамдын алып жүрүүчүсү. Мисалы,  Сооданбеков С.С. бул боюнча төмөнкүдөй ойду карманат: «Конституциялык укук илиминде макам – бул укуктук бекитмелерди ишке ашыруунун ченемдик мүнөздөмөлөрүн, теориялык ой жүгүртүүлөрүн жана чыныгы тажрыйбасын бириктирүүчү теориялык конструкция» [Сооданбеков, С.С. Конституционное право Кыргызской Республики [Текст] / С.С. Сооданбеков. – Бишкек, 2000. – С. 15]. Биздин оюбузча, Жогорку Кеңештин конституциялык-укуктук макамы – бул Кыргыз Республикасынын Конституциясында камтылган жана мамлекеттик бийлик органдар тутумундагы абалын мүнөздөгөн укуктук ченемдердин жыйындысы. Бул макам өзүнө бир катар элементтерди камтыйт. 

Жогорку Кеңештин макамынын кийинки элементи – анын ыйгарым-укуктары. Алардын негизинде Кыргыз Республикасынын Конституциясынын 74 – беренесинде камтылган ченемдерди ишке ашырылышын камсыз кылууга багытталган орнотмолор жатат.  Жогорку Кеңештин ички түзүлүшү, парламенттин натыйжалуу, туруктуу жана үзгүлтүксүз иштөөсүн камсыз кылуучу анын жетектөөчү жана жардамчы органдарынын, түзүмдөрүнүн жана бөлүмдөрүнүн жыйындысы – бул органдын макамынын элементтеринин бири.  

Кыргыз Республикасында жарандар менен иш алып баруу боюнча Жогорку Кеңештин ишмердүүлүгүндө негизги максаты конституциялык жана башка укуктардын жана эркиндиктердин жалпы комплексин коргоо жана сактоо. Жогорку Кеңеш, өкүлчүлүктүү орган болуп туруп, жарандын конституциялык укуктарын жана эркиндиктерин камсыз кылуу тармагында өзгөчө легитимдүү ыйгарым-укуктарга ээ. Бирок өкүлчүлүктүү органдын ишмердүүлүгүндөгү көрсөтүлгөн камсыз кылуунун көйгөйүн кароодо парламенттин бийликтерди бөлүштүрүү тутумундагы орду менен чакырылган белгилүү татаалдыктар жаралат. Негизинен,  мыйзам чыгаруу бийлик мамлекеттик турмушту уюштуруунун жалпы ченемдерин калыптандырат, ал эми аткаруу бийлиги алардын ишке ашырылуусун камсыз кылат. Өкүлчүлүктүү жана аткаруу бийликтеринин ортосундагы чек ушул эки элементтин катнаштыгы тармагында өнүгөт. 
Жогорку Кеңеш жарандар менен кандай гана формада иш алып барбасын, ал өзүнүн баштапкы өзгөчөлүгүнөн улам, парламентаризмди жана конституциялуулукту аткаруудан улам тигил же бул деңгээлде Кыргыз Республикасынын жарандарынын конституциялык укуктарын жана эркиндиктерин камсыз кылат. 

Жарандар менен иш алып баруу жана алардын негизги  конституциялык укуктарын жана эркиндиктерин камсыз кылуунун өбөлгөлөрүн Жогорку Кеңеш мыйзам чыгаруу, өзүнүн ыйгарым-укуктарынын маселелери боюнча токтомдорду кабыл алуу, парламенттик угууларды өткөрүү, комитеттердин жана комиссиялардын ишинде, парламенттик жана депутаттык суроо-талаптарды ишке ашыруу, депутаттардын шайлоочулар менен иштөө, депутаттык бирикмелердин  иш алып баруу процессинде жаратат. 

Укук чыгаруучулук форма жарандар менен иш алып барууда, алардын мыйзамдык кызыкчылыктарын, укуктарын жана эркиндиктерин камсыздоо менен байланышкан тиешелүү мыйзамдарды жана токтомдорду кабыл алуу, өзгөртүү жана жокко чыгаруу түрүндө чыгат. Андан сырткары, парламент тийиштүү ченемдик-укуктук актылардын органикалык жактан бирдиктүү тутумун жаратат. 

Парламенттин ишмердүүлүгүндөгү доктриналык форма жарандар менен иштөөдө байланыштуу болгон кырдаалдын өнүгүүсүн илимий жана саясий-социалдык алдын ала көрө турган мыйзам долбоорлорунун үстүнөн практикалык иштөө жана теориялык ой-жүгүртүү аркылуу ишке ашырылат. Парламенттин укуктук саясатынын бул эки формасы тең расмий мамлекеттик мүнөзгө ээ болуп жарандар менен иштөө механизминдеги Жогорку Кеңештин ордун, анын башка мамлекеттик бийлик органдары менен болгон өз ара аракеттенишүүсүнүн маанисинде дагы максаттуу болот.    

Жогорку Кеңештин көзөмөлдүк ыйгарым-укуктары бар аракетке жөндөмдүү парламент катары Кыргызстандагы бийликти чектөөнүн конституциялык каражаты болуп эсептелет, ал эми бул каражаттар, биринчи кезекте, жарандын жана адамдын укуктарын жана эркиндиктерин камсыз кылууга жана коргоого багытталышы керек.

Мына ошондуктан, жарандар менен иш алып барууда, алардын конституциялык укуктарын жана эркиндиктерин камсыз кылууну жана мыйзамдык кызыкчылыктарын коргоону Жогорку Кеңештин жалпы ишмердүүлүгүнүн башкы мазмуну катары кароо керек.
Жогорку Кеңеште өзүнүн ишмердүүлүгүндө жарандын мамлекеттин үстүнөн артыкчылыгы принциби менен колдонууга конституциялык мүмкүнчүлүктөр бар. Парламент жарандын конституциялык укуктарын жана эркиндиктерин камсыз кылууга мүмкүндүк берүүчү реалдуу юридикалык жана коомдук-саясий каражаттарга ээ. Бул жакка мыйзам чыгаруу иши, парламенттик көзөмөл, парламенттин ыйгарым-укуктарына кирген маселелерди чечүү, фракциялардын, комитеттердин ишмердүүлүктөрү кирет. Бул каражаттар Жогорку Кеңештин социалдык ролуна шартталат. Өкүлчүлүктүү орган катары парламент бар болгон коомдук муктаждыктарды, ар түрдүү социалдык топтордун кызыкчылыктарын аныктай алат.

Биринчи главанын экинчи параграфында «Кыргыз Республикасынын жарандары менен иш алып баруу чөйрөсүндө КРнын Жогорку Кеңешинин ишмердүүлүгүнүн теоретикалык-укуктук негиздери» талданган

Мамлекеттик бийликтин башка органдары сыяктуу эле Кыргыз Республикасынын Жогорку Кеңеши негизги мыйзамда белгиленген тартипте түзүлөт жана ишмердүүлүгүн жүргүзөт. Маселен, окумуштуу В.Д. Горобец докторлук диссертациясында «негизги функцияларын аткарууда бийликтин өкүлчүлүктүү органдары укуктук негизге таянышат» деп адилеттүү белгилеген [Горобец, В.Д. Конституционно-правовый статус Парламента Российской Федерации [Текст]: дис. ... д-ра юрид. наук / В.Д.  Горобец. – М., 2000. – С.56]. Эгемендүү демократиялык кыргыз мамлекети үчүн бул ырастама эки эсе адилеттүү. Анткени, жаралган мезгилинен тарта мамлекеттик бийлик укук менен байланышкан. 

Жогорку Кеңештин ишмердүүлүгүнүн укуктук негиздерин изилдөө жарандар менен иш алып барууну жана анын жарандын конституциялык укуктарын жана эркиндиктерин камсыз кылуудагы ролун аныктоонун маанилүү өбөлгөсү. Себеби, Жогорку Кеңештин ишмердүүлүгүнүн укуктук негиздери жарандын укуктары менен мамлекеттик бийлик органдарынын ыйгарым-укуктарынын ортосундагы юридикалык базаны түзөт.

Парламенттин ишмердүүлүгүнүн укуктук негиздери бул органдын жүрүм-турумунун юридикалык эрежелери болуп саналат. Жогорку Кеңештин ишмердүүлүгүнүн укуктук негиздерин саясий процесстерден жана социалдык-экономикалык реалдуулуктан тышкары кароого болбойт. Бул боюнча Бендюрина C.B. минтип жазган: «укуктун өнүгүүсү коомдук жана экономикалык өнүгүүгө байланыштуу гана туура түшүнүлүшү мүмкүн» [Бендюрина, С.В. Федеральный парламентский контроль в Российской Федерации [Текст]: дис… канд. юрид. наук / С.В. Бендюрина. – Екатеринбург, 2003. – С. 4, 87.]. Жогорку Кеңеш өзүнүн табияты боюнча саясий процесстерди жалпылап, аларды жаратып, багыттап жана тийиштүү конституциялык-укуктук формаларда жүргөндөгүн эске алсак, анда бул эки эсе туура көрүнөт. 

Укуктук ченемдер Жогорку Кеңештин саясий эркин чагылдырат, тийиштүү укуктук түзүлүштөрдүн жана байланыштардын негизинде саясий таасир этүүнүн векторлорун легитимдештирет. Жалпысынан жалпы элдик өкүлчүлүктүү орган катары Жогорку Кеңештин уюштурулушун жана ишмердүүлүгүн сапаттуу укуктук жөнгө салуу, кыргыз мамлекетинин демократиялык негиздерин бекемдөөнүн алдыңкы жолдорунун бири катары кызмат кылат. 
Тийиштүү ченемдик укуктук актыларды талдоо Жогорку Кеңештин ишмердүүлүгүн укуктук жөнгө салуу өзүнө эки элементти камтыйт деп айтууга мүмкүндүк берет: 1. Жогорку Кеңештин мамлекеттик бийлик органдар түзүмүндөгү укуктук абалы; 2. Жогорку Кеңештин, жарандардын конституциялык укуктарынын комплекстүү алып жүрүүчүсү болгон, эл, шайлоочулар менен укуктук мамилелери.

Азыркы учурда, Жогорку Кеңештин ишмердүүлүгүнүн укуктук негиздери Кыргыз Республикасынын Конституциясында жана Жогорку Кеңештин Регламентинде камтылган конституциялык ченемдердин негизинде жүргүзүлөт. Ошондуктан Жогорку Кеңештин ишмердүүлүгүнүн конституциялык дагы, учурдагы укуктук жөнгө салуусун дагы талдоо парламенттин жарандын конституциялык укуктарын жана эркиндиктерин камсыз кылуудагы ордун аныктоого мүмкүндүк берет.

Жарандын конституциялык укуктарын жана эркиндиктерин камсыз кылуу боюнча Жогорку Кеңештин ишмердүүлүгүнүн укуктук негиздерин изилдөөдө биринчи кезекте Кыргыз Республикасынын Конституциясына көңүл буруу керек. Конституцияга коомдук мамилелердин тийиштүү тармагындагы парламенттин ишмердүүлүгүн жөнгө салуучу ченемдик укуктук актылардын иерархиялык тутумунда алдыңкы роль таандык.  Анткени, Кыргыз Республикасынын Конституциясында Жогорку Кеңештин макамынын так мүнөздөмөсү берилген. Ал Жогорку Кеңешти алдыңкы өкүлчүлүктүү жана мыйзам чыгаруу орган катары аныктайт. 

Кыргыз Республикасынын Конституциясынын 70 – беренесинин 1-пункту Жогорку Кеңеш - Кыргыз Республикасынын парламенти – мыйзам чыгаруу бийлигин жана өз ыйгарым укуктарынын чегинде контролдук кылуу милдеттерин жүзөгө ашыруучу өкүлчүлүктүү жогорку органы. Жогорку Кеңеш аркылуу бардык маанилүү парламенттик процедуралар өтөт. Андан инсандын конституциялык укуктарын жана эркиндиктерин камсыз кылуу, элдик өкүлчүлүктү, парламентаризмди ишке ашыруу менен байланыштуу болгон башкы юридикалык, саясий жана уюштуруучулук аракеттер талап кылынат. 

Андан тышкары, буга чейин белгиленгендей, Жогорку Кеңеш Кыргыз Республикасынын Конституциясынын 74 – беренесинин 4 – бөлүгүнүн негизинде «Кыргыз Республикасынын Жогорку Кеңешинин Регламенти жөнүндө» Кыргыз Республикасынын мыйзамын кабыл алат. Бул документтин өзгөчө маанилүүлүгүнөн улам парламенттик процедураларды ишке ашыруу үчүн жарандар менен иш алып баруу боюнча Жогорку Кеңештин ишмердүүлүгүнүн укуктук негиздерин дал ушул Регламенттин мүнөздөмөсү аркылуу кароону улантуу максаттуу болот.

Регламент, Кыргыз Республикасынын Конституциясынан кийинки, парламенттин ишмердүүлүгүнүн укуктук негиздерин аныктоочу, негизги ченемдик укуктук акт болуп саналат. Жогорку Кеңештин Регламенти парламенттин ишмердүүлүгүнүн укуктук негиздерин байытат жана бекемдейт, элдик өкүлчүлүк органына тиешелүү конституциялык жоболорду өнүктүрөт жана конкреттештирет. Б.Н.Габричидзе белгилегендей, регламент – бул жарым-жартылай маңызы боюнча конституциялык болгон мамилелерди дагы жөнгө салуучу мыйзам [Габричидзе, Б.Н. Конституционный статус органов Советского государства [Текст] / Б.Н. Габричидзе. – М.: «Юрид. лит.», 1982. – С. 7, 57]. Ал эми бул мамилелердин башкы өзөгү болуп жарандын мыйзамдык кызыкчылыктарын камсыз кылуу саналат.

Регламент – бул башкалар менен катар, шайлоочулар менен иш алып баруу, алардын укуктарын жана эркиндиктерин камсыз кылуу тармагындагы Жогорку Кеңештин ыйгарым-укуктарынын конкреттештирүүсүн камтыган принциптердин жана укук ченемдеринин комплекси. Мисалы, «Кыргыз Республикасынын Жогорку Кеңешинин Регламенти жөнүндө» 2011-жылдын 25-ноябры № 223 Кыргыз Республикасынын мыйзамынын 20 – главасы парламенттик угууларды өткөрүүнүн, 32 –глава  шайлоочулар менен иштөөнүн тартибин орнотот [«Кыргыз Республикасынын Жогорку Кеңешинин Регламенти жөнүндө» 2011-жылдын 25-ноябры № 223 Кыргыз Республикасынын мыйзамы 2].   

Жогорку Кеңеш жөнүндөгү конституциялык ченемдер Регламенттен тышкары бир катар башка ченемдик укуктук актыларда өнүктүрүлгөн. Мисалы, Жогорку Кеңештин ишмердүүлүгүнүн укуктук негиздери үчүн «Кыргыз Республикасынын Жогорку Кеңешинин депутатынын статусу жөнүндө» 2008-жылдын 18-декабры № 267 Кыргыз Республикасынын Мыйзамы чоң мааниге ээ. Бул мыйзамда депутаттардын өз шайлоочуларынын укуктарын жана кызыкчылыктарын камсыз кылуу боюнча укуктары жана мүмкүнчүлүктөрү бекитилген. 

Жарандар менен иш алып барууда Жогорку Кеңештин ишмердүүлүгүнүн укуктук негизи катары «Кыргыз Республикасынын Президентин жана Кыргыз Республикасынын Жогорку Кеңешинин депутаттарын шайлоо жөнүндө» 2011-жылдын 2-июлу N 68 Кыргыз Республикасынын конституциялык мыйзамында камтылган ченемдер дагы саналат. 

Аталган мыйзам, Кыргыз Республикасынын жарандарынын мамлекеттик бийлик органдарына жана жергиликтүү өз алдынча башкаруу органдарына шайлоого жана шайланууга, анын ичинде талапкерлерди көрсөтүү, шайлоо алдындагы үгүт иштерин жүргүзүү, шайлоону өткөрүүгө байкоо жүргүзүү, добуш берүүнүн жыйынтыктарын белгилөөнү жана шайлоонун натыйжаларын аныктоону кошуп алганда, шайлоо комиссияларынын ишине байкоо жүргүзүү, ошондой эле башка шайлоо аракеттерине катышуу укугун аныктайт. 
Жарандын конституциялык укуктарын жана эркиндиктерин камсыз кылуу боюнча Жогорку Кеңештин ишмердүүлүгүн атайын укуктук жөнгө салуунун өзгөчөлүгү парламенттин өзү тийиштүү ченемдик укуктук актыларды кабыл алгандыгында камтылат. Ошондуктан бул жерде Жогорку Кеңеште түзүүчү укук коргоочулук резерв бар.

Жогорку Кеңештин макамынын элементтерин бекитүүчү мыйзамга түз же кыйыр түрдө жарандын конституциялык укуктарын жана эркиндиктерин камсыз кылууга багытталган жоболор мүнөздүү. Бул өкүлчүлүктүү башкаруу принцибинен келип чыгуучу, аталган мыйзамдарда жөнгө салынган коомдук мамилелердин өзгөчөлүгү менен шартталган.

«Кыргыз Республикасында жарандар менен иш алып барууну камсыздоодо КРнын Жогорку Кеңешинин мыйзам чыгаруу ишин уюштуруу» деп аталган экинчи глава үч параграфтан турат. Экинчи главанын биринчи параграфында  «Жарандар менен иш алып баруу боюнча алардын укуктарын жана эркиндиктерин камсыздоодо КРнын Жогорку Кеңешинин мыйзам чыгаруу ишмердүүлүгү» изилденген. 
Изилдөөнүн обьектиси болуп жарандар менен иш алып баруу, жарандардын кайрылууларын кароо жана конституциялык укуктарын жана эркиндиктерин камсыз кылуу тармагындагы Кыргыз Республикасынын Жогорку Кеңешинин ишмердүүлүгүнө байланыштуу болгон коомдук мамилелер саналат. 

Изилдөөнүн предмети болуп Кыргыз Республикасынын Жогорку Кеңешинин жарандар менен иш алып баруу жана жарандардын конституциялык укуктарын жана эркиндиктерин камсыз кылуу боюнча ишмердүүлүгүнүн укуктук өзгөчөлүктөрүн окуп-үйрөнүү эсептелет.
Диссертациялык изилдөөнүн методологиялык негизи болуп диалектикалык таанып-билүү усулу түзөт. Андан тышкары, изилдөөнүн жүрүшүндө төмөнкү усулдар дагы колдонулган: тутумдуу, салыштырмалуу, ченем чыгаруучу, формалдуу-логикалык. Бул усулдарды комплекстүү колдонуу диссертациянын предметин ойлонуштурууга жана ачыктоого мүмкүндүк берди

Кыргыз Республикасынын Конституциясынын 74-беренесине ылайык мыйзамдарды кабыл алуу Жогорку Кеңештин негизги ыйгарым укуктарынын бири болуп саналат, андан башка бир дагы мамлекеттик орган мыйзамдарды кабыл алууга укуктуу эмес. Ошол эле маалда мыйзам чыгаруу ишмердүүлүгүнө башка субьектилер дагы таасир этишет. Бул, тагырагы, мыйзамдарды санкциялоочу Кыргыз Республикасынын Президенти; Кыргыз Республикасынын Конституциясын чечмелөө менен алектенип жатып, маңызы боюнча, мыйзамдын күчүнө ээ болгон укуктук ченемдерди туюндуруучу Кыргыз Республикасынын Жогорку сотунун Конституциялык палатасы; референдум аркылуу Кыргыз Республикасынын жарандарынын мыйзамдарды кабыл алууга катышуусу.

Юридикалык адабияттарда, мыйзам чыгаруу – бул парламенттин ишмердүүлүгүнүн негизги багыттарынын бири, деп белгиленет. Мыйзам чыгаруу демилгеси укугуна ээ болгон органдар жана жактар тарабынан парламентке киргизилген ар бир мыйзам долбоору милдеттүү түрдө каралууга тийиш [Богданова, Н.А. Категория «конституционализм» в науке конституционного права [Текст] / Н.А.  Богданова // Российский конституционализм: проблемы и решения: материалы международной конференции. – М.: ИГПАН, 1999. – 247 с.96].  Дүйнөлүк эле эмес, жеке тажрыйба дагы көрсөткөндөй, ар бир бийликтин өзүнүн өзгөчө ролу бар. Мыйзам чыгаруу функциясын парламенттик типтеги мекемелер эң бир ийгиликтүү аткара алышат.  
Парламенттин мыйзамдарды кабыл алуу боюнча ыйгарым-укугу анын компетенциясынын башкы бөлүгүн түзөт. Бул жерде сөз айрым учурларда парламенттик органдар дагы катышуучу мыйзамдарды чыгаруу жөнүндө эмес, аларды кабыл алуу тууралуу гана болушу шарт. Бийликтерди бөлүштүрүү принцибинен келип чыгуучу чектөөлөр Кыргызстандын парламентинин мамлекеттик органдар тутумундагы дагы, мыйзам чыгаруу тармагындагы дагы көз карандысыз абалын жокко чыгара албайт. Бюджетти бекитүү жана аткаруу бийлигинин үстүнөн көзөмөлдөө менен катар, мыйзамдарды кабыл  алуу парламенттин үч классикалык функцияларынын бирине кирет.  

Мыйзамдарды кабыл алуу аркылуу Жогорку Кеңеш жарандардын конституциялык укуктарын жана эркиндиктерин камсыз кылат. Мыйзамдардын алкагында жарандын жана адамдын конституциялык укуктары жана эркиндиктери жогорку юридикалык деңгээлде камсыз кылынат. Ошондуктан, мыйзам аталган укуктарды жана эркиндиктерди камсыз кылуунун барын камтыган каражаты болуп саналат. 
Кыргыз Республикасынын Конституциясы олуттуу деңгээлде Жогорку Кеңештин жарандардын конституциялык укуктарын жана эркиндиктерин камсыз кылуу тармагында мыйзам чыгаруу ишмердүүлүгүнүн багыттарын белгилеген. Мисалы, жарандардын жеке, социалдык-экономикалык жана саясий укуктарын жана эркиндиктерин камсыз кылууну Кыргыз Республикасынын Жогорку Кеңеши бул багытта негизги мыйзамдары кабыл алуу менен ишке ашырат. Жарандардын укуктук макамын камсыз кылуу багытында парламент тарабынан кабыл алынган мыйзамдар мамлекеттик органдарды так жана кыйшаюуусуз аткарылышын милдеттендирет. Демек, адамдын укуктарын жана эркиндиктерин мыйзамдарда гана жазып белгилебестен, анын корголушун мамлекет кепилдике алат. 

Жарандардын мыйзамдык кызыкчылыктарын камсыз кылуунун процессуалдык аспектилери тууралуу сөз кылып жатып, Жогорку Кеңеш тарабынан мыйзамдарды кабыл алуунун процедурасынын өзүн дагы эстен чыгарбоо керек.

Профессор Н.Т. Шериповдун пикири боюнча мыйзам чыгаруу процесси – бул Конституция, мыйзамдар жана башка ченемдик укуктук актылар менен жөнгө салынган мыйзам долбоорлорун даярдоо жана мыйзам чыгаруу органына киргизүү, аларды кароо, кабыл алуу, жарыялоо жана күчүнө киргизүү процесси [Шерипов, Н.Т. Конституционное право Кыргызской Республики [Текст]: учебник / Н.Т. Шерипов. – Бишкек: Изд-во: Дом «Нур-Ас», 2011. 27-с.; 47-49-с.]. А.А. Арабаев,  мыйзам чыгаруу процессин мамлекеттик бийликтин ыйгарым-укуктуу органдарынын, кызматтык жактардын жана жарандардын мыйзам жаратуу боюнча укуктук ченемдер менен жөнгө салынган ишмердүүлүктөрү катары аныктайт [Арабаев, А.А. Парламентаризм в Кыргызстане (проблемы теории и практики) [Текст]: дис… д-ра юрид. наук: 12.00.02 / А.А. Арабаев. – Бишкек, 2008. – 352 с.]. Жогоруда белгиленген окумуштуулардын пикирлеринде мыйзам чыгаруу процессинин негизги максаты аталган эмес. Биздин оюбузча, Кыргыз Республикасынын Конституциясына ылайык ар бир мыйзам долбоорун даярдоодо, киргизүүдө,  кароодо жана кабыл алууда жарандардын конституциялык укуктарын жана эркиндиктерин, мыйзамдык кызыкчылыктарын камсыз кылуу мыйзам чыгаруу процессинин негизги максаты деп атоого болот.

Мыйзамдарды кабыл алуу башынан эле мыйзам чыгаруу демилгесин ишке ашыруу менен негизделет. Ошондуктан, жарандардын конституциялык укуктарын камсыз кылуу маанисинде мыйзам чыгаруу демилгесинин субьектисинин түрү мыйзам долбоорунун маанилүүлүгүнө таасир этет. Президент жана Өкмөт тарабынан киргизилген мыйзам долбоорлору, адатта, адамдын, жарандын ажыратылгыс укуктарын жана эркиндиктерин камсыз кылууга начар багытталган, ал эми депутаттар түздөн-түз жарандар тарабынан шайлангандыктан, мыйзам долбоорлорун киргизүүдө жарандардын мыйзамдык кызыкчылыктарын  максаттуу камсыз кылууга  багыттоо көйгөйүн эске албай коё алышпайт, деген пикирлер бар [Парламентское право России [Текст]: учебное пособие  / под ред. И.М. Степанова, Т.Я. Хабриевой. – М.: Юристъ, 1999. – 392 с.134].  

         Мындай мамиле менен толук макул болууга болбойт. Кыргыз Республикасынын Конституциясынын 79-беренесине ылайык мыйзам чыгаруу демилге укугуна 10 миң шайлоочу да ээ. Тажрыйбада, Жогорку Кеңеш тарабынан каралган мыйзам долбоорлорунун санынын 90%га чейинкиси КРнын Президентти, КРнын Өкмөтү жана Жогорку Кеңештин депутаттары тарабынан сунушталары белгилүү. Жарандар тарабынан мыйзам чыгаруу демилге укугун натыйжалуу пайдалануу жарандардын укуктарын жана эркиндиктерин камсыз кылуу менен мамлекеттик органдардын ишин коомдук көзөмөлгө алууга шарт түзмөк.    

Ошондуктан,  жарандын конституциялык укуктарын жана эркиндиктерин камсыз кылуу боюнча Жогорку Кеңештин мыйзам чыгаруучулук ишмердүүлүгү жөнүндө сөз кылып жатып төмөнкү тыянактарды жасоого болот:
Жогорку Кеңеш мыйзамдар аркылуу жарандардын жана адамдардын укуктары жана эркиндиктери жөнүндөгү тийиштүү конституциялык беренелерди чыныгы мазмун менен толтурат. Ошол эле маалда Жогорку Кеңеш укуктар жана эркиндиктер жөнүндөгү конституциялык ченемдерди күнүмдүк социалдык деңгээлге өткөрүү үчүн юридикалык шарттарды түзөт. 
Жогорку Кеңеш тарабынан мыйзам долбоорун талкуулоо процессинде жарандар менен өз ара аракеттенүү механизмдерин өркүндөтүү керек. Мыйзам долбоорун иштеп чыгууда, кароодо жана кабыл алуу процессинде жарандарды бүтүндөй мыйзам чыгаруу ишине катыштыруу зарыл.  
Экинчи главанын экинчи параграфында «Жарандар менен иш алып барууну  камсыздоонун укуктук негизи катары КРнын Жогорку Кеңешинин укук чыгаруу ишмердүүлүгүнүн өзгөчөлүгү» изилденген. 

Дүйнөлүк тажрыйбада парламентте мыйзам чыгаруу ишмердүүлүгүнөн тышкары, анын негизги ыйгарым укуктарынын чегинде кабыл алынган чечимдерди жол-жоболоштуруу башка укук чыгаруу ишмердүүлүгү менен дагы таризделет. Мисалы, Кыргыз Республикасынын Конституциясынын 77-беренесинин 5-пунктунда Жогорку Кеңештин чечимдери жыйналыштарда депутаттардын добуш берүүсү менен кабыл алынат жана токтомдор менен жол-жоболоштурулат деп так жазылган [Кыргыз Республикасынын Конституциясы 2010-жылдын 27-июну ( 2016-жылдын 28-декабрындагы №218 КРнын мыйзамынын редакциясы)]. 

Учурда бир катар юридикалык адабияттарда окумуштуулар  ченемдик жана саясий-декларативдик токтомдордун эки түрүн белгилеп көрсөтүп келишет. Чиркин В.Е. белгилегендей, көп сандаган укуктук актылардын баары генетикалык байланыш менен бириктирилет жана парламенттик ишмердүүлүккө түздөн түз тиешелүү [Чиркин, В.Е. Конституционное право: Россия и зарубежный опыт [Текст] / В.Е. Чиркин. – М.: Зерцало, 1998. – 448 с., 191]. Демек,  бул ишмердүүлүктөгү алдыңкы орундардын бири жарандар, шайлоочулар менен иш алып барууда депуттатык ишмердүүлүкө берилген. Ошондуктан Жогорку Кеңештин токтомдорунда, кайрылууларында жана арыздарында аталган камсыз кылуунун маселелери канчалык деңгээлде чагылдырылгандыгын аныктап чыгуу зарыл.       
Жарандар менен иш алып барууну  камсыздоонун укуктук негизи катары Жогорку Кеңештин укук чыгаруу ишмердүүлүгүнүн өзгөчөлүгүн кароодо, алгач ченемдик мүнөздөгү токтомдорго токтололу. Негизги мыйзамда белгиленген парламенттин ыйгарым-укуктарынын негизинде Жогорку Кеңештин токтомдору жогоруда аталган камсыз кылууга таасир эткендиги окумуштуулар арасында теориялык жана практикалык кызыгууну жаратып келет. Маселен, Дворак А.А. өз илимий изилдөөсүндө парламенттин токтомдорунда анын конституциялык ыйгарым-укуктары боюнча конституциялык укуктун ченемдери камтылат, деп эсептейт [Дворак, А.А. Реализация конституционного права граждан на обращение в Российской Федерации [Текст]: дис… канд. юрид. наук / А.А. Дворак. – М., 2003. – 246 с.,192]. Автор менен макул болуу менен бирге, аталган ченемдер, биринчи кезекте, жарандар менен иш алып барууну камсыз кылууга үндөлгөндүгүн дагы бир жолу белгилей кетүү керек.    
Кыргыз Республикасынын Конституциясынын жана  «Кыргыз Республикасынын Жогорку Кеңешинин Регламенти жөнүндө» 2011-жылдын 25-ноябры № 223 Кыргыз Республикасынын мыйзамына ылайык парламент ар бир маселелер боюнча токтом кабыл алат.  Жогорку Кеңеш тарабынан кабыл алынган токтомдор жарандын мыйзамдык кызыкчылыктарын камсыз кылуунун жолу катары кароого болот. Анткени, аталган камсыз кылууга түздөн түз тиешелүү болгон тийиштүү ченемдик-укуктук актылар менен бекитилген бир катар маселелер бар. Биринчи кезекте, парламенттик суроо-талапты, мунапыс жарыялоону,  адам укуктарын жана эркиндиктерин коргоо боюнча тиешеүү мамлекеттик бийлик органдарына парламенттик, депуттаттык суроо талаптарды жиберүүнү кошууга болот.
Жарандардын мыйзамдык кызыкчылыктарын, алардын конституциялык укуктарын жана эркиндиктерин сактоо, коргоо жана камсыз кылуу боюнча Жогорку Кеңештин бир катар токтомдорду атасак болот. Маселен,  «Кыргыз Республикасынын Жогорку Кеңешинин Регламенти жөнүндө» 2011-жылдын 25-ноябры № 223 Кыргыз Республикасынын мыйзамынын 151-беренесинде шайлоочулар менен иштөөнүн тариздери жана ыкмалары так белгиленген [«Кыргыз Республикасынын Жогорку Кеңешинин Регламенти жөнүндө» 2011-жылдын 25-ноябры № 223 Кыргыз Республикасынын мыйзамы]. 2018-жылдын 26-апрелиндеги № 2388-VI «Кыргыз Республикасынын Жогорку Кеңешинин депутаттарынын шайлоочулар менен иштөөсү жөнүндө» Кыргыз Республикасынын Жогорку Кеңешинин токтомуна ылайык    2018-жылдын 2, 3 жана 4-майы Кыргыз Республикасынын Жогорку Кеңешинин депутаттарынын шайлоочулар менен иштөө убактысы деп белгиленген. Токтомго ылайык, Жогорку Кеңеш, анын органдары, депутаттар сессия учурунда жана сессиялардын ортосундагы мезгилде жарандар, шайлоочулар менен  иштерди түздөн-түз уюштурушат. 
Натыйжада парламент  жарандардын кайрылууларындагы маселелер боюнча токтом кабыл алат. Мисалы, сессия мезгилиндеги Жогорк Кеңештин иши жөнүндө отчетуна ылайык 2016-жылдын 1-сентябрынан 2017-жылдын 1-июнуна чейин парламент тарабынан 757 токтом кабыл алынган. Анын ичинде, Жогорку Кеңеш тарабынан 591 токтом (78%) мыйзам долбоорлорун кароо маселелери боюнча, 106 токтом (14%) Жогорку Кеңештин уюштуруу маселелери боюнча, 33 токтом (4,4%) өкүлчүлүк жана көзөмөлдүк ыйгарым укуктарын аткаруу маселелери боюнча, 27 токтом (3,6%) мамлекеттик, коомдук-саясий, социалдык-экономикалык өнүгүү маселелери боюнча кабыл алынган [Cессия мезгилиндеги Жогорку Кеңештин иши жөнүндө отчету (2016-жылдын 1-сентябрынан 2017-жылдын 1-июну)]. 

Жарандар менен иш алып барууну  камсыздоодо Жогорку Кеңештин укук чыгаруу ишмердүүлүгүнүн укуктук негизи катары Кыргыз Республикасынын Жогорку Кеңешинин 2014-жылдын 23-апрелиндеги № 3990-V токтому менен бекитилген «Кыргыз Республикасынын Жогорку Кеңешинин шайлоочулар менен иштөөсү жана алардын өз ара аракеттеринин механизмдери жөнүндө» жобону белгилесек болот. Аталган жободо, Жогорку Кеңештин депутаттарынын шайлоочулар менен иштөөсүн уюштуруунун тартиби жана механизмдери так белгиленген [Кыргыз Республикасынын Жогорку Кеңешинин 2014-жылдын 23-апрелиндеги № 3990-V токтому менен бекитилген «Кыргыз Республикасынын Жогорку Кеңешинин шайлоочулар менен иштөөсү жана алардын өз ара аракеттеринин механизмдери жөнүндө» жобо]. 

Жогоруда аталган Жогорку Кеңештин токтомдору, тийиштүү жоболор жарандар менен иш алып барууну жана алардын мыйзамдык кызыкчылыктарын,  конституциялык укуктарын жана эркиндиктерин ишке ашыруунун саясий, укуктук жана уюштуруучулук шарттарын түзүүгө көмөктөшөт. 
Жарандын конституциялык укуктарын жана эркиндиктерин камсыз кылуу үчүн Жогорку Кеңештин токтомдорунун маанилүүлүгү тууралуу сөз кылып жатып, төмөнкү тыянактарды жасоого болот:
Жогорку Кеңеш тарабынан кабыл алынган токтомдордун ичинен жарандын конституциялык укуктарын жана эркиндиктерин камсыз кылууга түздөн түз таасир этүүчү актыларга, биринчи кезекте, мунапыс жарыялоо жөнүндө, парламенттик суроо-талаптар жөнүндө, укукту камсыз кылуучу багытталгандыкка ээ болгон мыйзамдарды кабыл алуу жөнүндө ж.б. токтомдорду кошууга болот. Бирок, жогоруда аталган маселелер боюнча Жогорку Кеңеш тарабынан кабыл алынган токтомдор жарандын мыйзамдык кызыкчылыктарын жана конституциялык укуктарын жана эркиндиктерин сактоонун, коргоонун жана камсыз кылуунун жолу катары кароого болот. Себеби, Жогорку Кеңештин Регламентинде парламенттин токтомдору менен жол-жоболоштурулуучу жарандардын, шайлоочулардын  кайрылууларын жана арыздарын кабыл алуу жобосу так белгиленген эмес. Ошондуктан, «Кыргыз Республикасынын Жогорку Кеңешинин Регламенти жөнүндө» 2011-жылдын 25-ноябры № 223 Кыргыз Республикасынын мыйзамынын 151-беренесинин 8-пунктуна Жогорку Кеңеш, парламенттин токтомдору менен жол-жоболоштуруучу жарандардын кайрылууларын жана арыздарын кабыл алат деген тийиштүү ченемди киргизүү керек.
Жарандардын, шайлоочулардын мыйзамдык кызыкчылыктарын коргоого, сактоого жана камсыз кылууга багытталган парламенттик жана депутаттык суроо-талаптарды  камтыган токтомдорго, алардын натыйжалуу жыйынтыктары боюнча тиешелүү мамлекеттик кызмат адамдарынын укуктук жоопкерчиликтерин орнотуу зарыл. Жогорку Кеңештин парламенттик көзөмөлдөө тармагын кеңейтүү жана парламенттик суроо-талаптарга юридикалык натыйжалуулукту алып келүү максатында «Парламенттик жана депутаттык суроо-талаптардын жыйынтыктары боюнча жоопкерчилик жөнүндө» мыйзамды кабыл алуу керек. Аталган мыйзамда жоопкерчиликтин субьектилерин, негизги принциптерин, ишке ашыруу механизмдерин так белгилеп көрсөтүү керек. 

Экинчи главанын  үчүнчү параграфында «Жарандар менен иш алып баруу боюнча КРнын Жогорку Кеңешинин ишмердүүлүгүн уюштуруунун-укуктук формалары» талданган. 

Парламенттин иштөөсүнүн бардык орнотулган формалары олуттуу деңгээлде жарандардын конституциялык укуктарын жана эркиндиктерин, мыйзамдык кызыкчылыктарын камсыз кылууга багытталган. Мындай камсыз кылуунун натыйжалуулугу Жогорку Кеңештин ишмердүүлүгүнүн тийиштүү уюштуруучулук-укуктук формаларын толук кандуу ишке ашыруудан көз каранды болот. 

Кыргыз Республикасында Жогорку Кеңештин депутаттарынын шайлоочулар менен иш алып баруусунун бир катар аспектилерине токтололу. «Кыргыз Республикасынын Жогорку Кеңешинин Регламенти жөнүндө» мыйзамынын 152 – беренесине ылайык депутаттардын шайлоочулар менен иштөө тартиби Регламент менен аныкталат. Тактап айтканда, депутаттардын шайлоочулар менен иштөө убактысы Жогорку Кеңештин токтому менен бекитилет. Азыркы учурда, жарандарды жеке кабыл алуу тартиби  Кыргыз Республикасынын Жогорку Кеңешинин 2014-жылдын 23-апрелиндеги № 3990-V токтому менен бекитилген «Кыргыз Республикасынын Жогорку Кеңешинин шайлоочулар менен иштөөсү жана алардын өз ара аракеттеринин механизмдери жөнүндө» Жобо менен жөнгө салынат.  Аталган жобого ылайык, депутатка шайлоочулардын түздөн-түз кайрылуу системасын өркүндөтүү, калктын актуалдуу көйгөйлөрүн ачып көрсөтүү жана аларды чечүү боюнча ыкчам чараларды кабыл алууга көмөктөшүү максатында депутаттар шайлоочуларды жеке кабыл алууну жүргүзөт. Жогорку Кеңештин шайлоочулар менен иштөөсүн уюштурууну Жогорку Кеңештин фракцияларынын катчылыгы жана Жогорку Кеңештин комитеттеринин бөлүмдөрү менен бирдикте Жогорку Кеңештин Аппаратынын каттар жана жарандарды кабыл алуу бөлүмү камсыз кылат [Кыргыз Республикасынын Жогорку Кеңешинин 2014-жылдын 23-апрелиндеги № 3990-V токтому менен бекитилген «Кыргыз Республикасынын Жогорку Кеңешинин шайлоочулар менен иштөөсү жана алардын өз ара аракеттеринин механизмдери жөнүндө» Жобо].
Жеке кабыл алуу маселеси боюнча айына орточо эсеп менен 300 гө жакын адам кайрылат. Мисалы, 2016-жылдын 1-сентябрынан 2017-жылдын 1-июнуна чейин депутаттык фракциялар 36995 жарандарды жеке кабыл алышкан. Алардын ичинен, 9712 жаранды фракциянын лидери, 19524 жаранды депутаттар, 7759 жаранды коомдук кабылдамада кабыл алуу жүргүзүлгөн [Сессия мезгилиндеги Жогорку Кеңештин иши жөнүндө Отчетуна ылайык  (2016-жылдын 1-сентябрынан 2017-жылдын 1-июну)].  
Учурда, юридикалык адабияттарда кайрылуулардын өзү арыз жана даттануу болуп бөлүнөт: арыз – бул жарандардын Кыргыз Республикасынын Конституциясында жана мыйзамдарында бекитилген укуктарды жана эркиндиктерди ишке ашыруу боюнча кайрылуулары. Даттануу – бул жарандардын мамлекеттик органдардын же алардын кызмат адамдарынын чечимдери жана аракеттери же аракетсиздиктери менен бузулган укуктар, эркиндиктер жана мыйзамдуу кызыкчылыктар боюнча кайрылуулары. 
Жарандардын парламентке кайрылуу процедурасын ишке ашыруу Жогорку Кенештин Аппаратынын ишмердүүлүгүнүн негизги багыттарынын бири. Жогорку Кеңешке кайрылууларды жолдоонун уюштуруучулук негизи болуп Аппараттын маалыматтык ишмердүүлүгү саналат. Аппарат маалыматтык ишмердүүлүк аркылуу депутаттардын жарандардын мыйзамдык кызыкчылыктарын камсыздоо жана Жогорку Кеңештин ишмердүүлүгү боюнча шайлоочуларды кабардар кылат.

Мыйзам чыгаруу органынын ишмердүүлүгү жөнүндөгү маалыматтарга жарандардын тоскоолдуксуз жеткиликтүүлүгүн камсыз кылуу максатында Аппарат басып чыгаруу ишмердүүлүгүн жүргүзөт. Андан сырткары, Аппарат массалык маалымат каражаттарындагы билдирүүлөр (жума сайын),  «Парламенттик саат» – ар жумалык маалыматтык-агартуучулук теле берүү,  Парламенттик – радио берүү,  www.kenesh.kg  электрондук жеке сайты ж.б. маалыматтык ресурсттар аркылуу толук кандуу маалыматтык азык жаратып,  Кыргыз Республикасынын Жогорку Кеңешинин депуттарынын маалыматтык ишмердүүлүгүн камсыз кылат. 
Жогорку Кеңеш жана ал тарабынан кабыл алынуучу ченемдик укуктук актылар жөнүндөгү маалыматтарды алуу мүмкүнчүлүгүнө ээ болуп туруп, жарандар өзүлөрүнүн элдик өкүлчүлүк органына жана анын депутаттарына кайрылууга болгон укуктарын предметтүү ишке ашыра алышат. Бул укук жарандардын Жогорку Кеңештин коомдук кабылдамасына кайрылуулары аркылуу ишке ашырылат. 


Учурда Кыргыз Республикасынын жарандары мыйзамдуулук жана укук тартиби, билим берүү, илим, маданият, спорт жана жаштар иши, калкты социалдык коргоо, саламаттыкты сактоо, айыл чарбасы ж.б. көйгөйлүү маселелер боюнча  Жогорку Кеңешке, депуттарга, депуттатык фракцияларга жана комитеттерге түздөн-түз кайрылышат.  Мисалы, Жогорку Кеңештин 2017-жылдын иши жөнүндө отчетуна ылайык  Жогорку Кеңешке жарандардан 31849 кайрылуулар келип түшкөн. Анын ичинде 2175 кайрылуу төрагага, 24867 кайрылуу депутаттык фракцияларга, 4807 кайрылуу комитетке багытталган. [Сессия мезгилиндеги Жогорку Кеңештин иши жөнүндө Отчетуна ылайык  (2016-жылдын 1-сентябрынан 2017-жылдын 1-июну)]. Жарандардын «Кыргызстан социал-демократиялык партиясы», «Республика-Ата Журт», «Кыргызстан», «Өнүгүү-прогресс», «Бир Бол» «Ата Мекен» депутаттык фракцияларына 5473 кайрылуу мыйзамдуулук жана укук тартиби, 1780 кайрылуу билим берүү, илим, жаштар иши, маданият, спорт, 4885 кайрылуу калкты социалдык коргоо, 1459 кайрылуу жергиликтүү өз алдынча башкаруу, 3252 кайрылуу саламаттык сактоо, 1400 кайрылуу айыл чарбасы, 2838 кайрылуу экономика, 3780 кайрылуу башка маселелер боюнча болгон.

Жарандын конституциялык укуктарын жана эркиндиктерин камсыз кылуу үчүн эң маанилүүсү – суроо талап. Депутаттык суроо-талапта мисалы, облустагы айлык акыларды, пенсияларды жана көп балалуу үй бүлөлөргө жөлөк пулдарды төлөөгө байланыштуу өтө чыңалган абалга көңүл бурулат. Маселен, Кыргыз Республикасынын Жогорку Кеңешинин контролунда турган токтомдордун, протоколдук тапшырмалардын жана депутаттык суроо-талаптардын аткарылышы жөнүндө 2018- жылдын 02-майына карата маалыматына ылайык Жогорку Кеңештин депутатары тарабынан Кыргыз Республикасынын  Өкмөтүнө 1341 суроо-талаптар жөнөтүлгөн. Анын 1333 тешелүү жол-жобого ылайык аткарылып жыйынтыгы боюнча жооп берилген. Ал эми, 8 суроо талап аткаруу процессинде. Жалпы айтканда 2016-жылдын 1-сентябрынан 2017-жылдын 1-июнуна чейин тармактар боюнча 475 депутаттык суроо-талаптар түшкөн [Кыргыз Республикасынын Жогорку Кеңешинин контролунда турган токтомдордун, протоколдук тапшырмалардын жана депутаттык суроо-талаптардын аткарылышы жөнүндө 2018- жылдын 02-майына карата маалымат].   
Жогоруда баяндалган жоболорду эске алуу менен төмөнкүдөй жыйынтык чыгарууга болот. 

Жогорку Кеңештин өкүлчүлүктүү ишинин негизги максаты мамлекетти өнүктүрүүнүн концептуалдуу багытын түзүү, шайлоочулардын мыйзамдык кызыкчылыктарын камсыз кылуунун ачык айкындуу тутумун, ошондой эле тийиштүү мамлекеттик органдар менен өз ара аракеттенүүнүн жөнгө салынган механизмин түзүү керек. Стратегиялык документтерди даярдоодо фракциялардын пассивдүүлүгү парламентке өлкөнүн өнүгүшүн концептуалдуу көрүүгө жана шайлоочулар менен иштөөгө мүмкүндүк бербейт. Ошондуктан, өлкөнүн өнүгүүсүн стратегиялык жактан көрө билүү маселелеринде фракциялардын биргеликте консолидацияланган көз караштарды жана приоритеттүү багыттарды иштеп чыгуу боюнча укуктук жана институционалдык механизмдерди түзүү керек. 

Фракциялардын калк менен өз ара аракеттенүүлөрүн жандандыруу, иштин ачык-айкындуулугун жана шайлоочулардын алдында отчёттуулугун жогорулатуу маселеси актуалдуу болуп саналат. Шайлоочулар менен байланыштын жоктугу жана фракциялардын аймактардагы ишин үзгүлтүксүздүгүнүн жана тутумдуулугунун жоктугу депутаттык фракциялардын шайлоочулар арасында позициясын төмөндөтөт. Ошондуктан, фракциялардын ишин, парламент тарабынан кабыл алынган мыйзамдардын партиялык программаларын ишке ашыруу боюнча шайлоочулар менен тыкыз байланыш механизмдерин иштеп чыгуу жана түзүү шарт.  

Жогорку Кеңештин көзөмөлдөө иш аракетинин бекитилген планынын жоктугу парламенттик, депутаттык суроо-талаптардын ж.б. парламенттик көзөмөлдөөнүн чаржайыттыгына жана тутумсуздугуна алып келүүдө. Демек, көзөмөлдөө иштерин пландоо механизмдерин киргизүү жана парламенттик көзөмөлдөөдө тийиштүү комитеттердин башкаруучу ролун ишке ашыруу зарыл. Жогорку Кеңешке отчёт берүүчү мамлекеттик органдардын жылдык отчётторун жана парламенттик, депутаттык суроо-талаптардын жыйынтыктарын так форматтарын жана критерийлерин киргизүү керек.   

Шайлоочулар менен жооптуу байланыш депутаттар үчүн өзгөчө мааниге ээ, себеби өкүлчүлүктүк бул бир гана парламентти шайлоо актысы эле эмес, ошондой эле Жогорку Кеңеш менен жарандардын ортосундагы андан кийинки туруктуу байланыш дагы. Буга байланыштуу, жарандын жана адамдын конституциялык укуктарын жана эркиндиктерин камсыз кылуу максатында Жогорку Кеңештин мыйзам чыгаруу жана башка ишинин багыттарын аныктоо үчүн шайлоочулардын сунуштары, арыздары жана даттануулары талданып, бириктирилиши шарт. 

Үчүнчү глава «Жарандардын кайрылууларын кароо боюнча парламенттин ишмердүүлүгүн камсыз кылуудагы укуктук маселелер жана аны жакшыртуу жолдору» деп аталат жана ал үч параграфтан турат. Үчүнчү главанын биринчи параграфында «Жарандардын кайрылууларын кароонун тартиби жөнүндө мыйзамардын аткарылышы боюнча  КРнын Жогорку Кеңешинин ишмердүүлүгүн камсыз кылуудагы маселелер» изилденген.  

Кыргыз Республикасынын Жогорку Кеңеши тарабынан чечилүүчү милдеттердин катарында парламенттин «Жарандардын кайрылууларын кароо тартиби жөнүндө»  2007-жылдын 4-майы № 67 Кыргыз Республикасынын мыйзамын ишке ашыруу боюнча конституциялык ыйгарым-укуктары менен тыгыз байланышкан багыттарды белгилей кетүү зарыл. Биздин көз карашыбызда, бул багыттарга жарандардын укуктарын жана эркиндиктерин көзөмөлдүк-аналитикалык, укуктук жана маалыматтык камсыз кылуу. 
Азыркы учурда, Кыргыз Республикасынын Жогорку Кеңешинин шайлоочулар менен иш алып баруусу жана алардын өз ара аракеттеринин механизмдери мыйзамдуулуктун, ачыктыктын, жеткиликтүүлүктүн, айкындыктын жана жоопкерчиликтүүлүктүн принциптерине негизделет. Тактап айтканда, парламент жарандар менен иштешүүдө жана алардын конституциялык укуктарын жана эркиндиктерин камсыз кылууда негизги көзөмөлдөөчү функцияны аткарат. 

Учурда праламенттин жарандар менен иш алып баруусун уюштурууну фракцияларынын катчылыгы жана Жогорку Кеңештин комитеттеринин бөлүмдөрү менен бирдикте Жогорку Кеңештин Аппаратынын каттар жана жарандарды кабыл алуу бөлүмү камсыз кылат.  
Шайлоочуларды жеке кабыл алуу, жарандардын сунуштарын, арыздарын, сунуштамаларын кароо тармагындагы Жогорку Кеңештин ишмердүүлүгүн конституциялык-укуктук камсыз кылуу үчүн Аппарат жана анын бөлүмдөрү ээ болуучу функцияларды аткаруусуз аталган органдардын иш-аракеттери мүмкүн эмес.

Скрябина М.В. негизги функцияларды ийгиликтүү ишке ашыруу үчүн Аппарат орнотулган тартипте аткаруу, сот бийлиги органдары жана башка мамлекеттик органдар менен тыгыз өз ара аракеттенишүүсү зарыл деп адилеттүү белгилейт [Скрябина, М.В. Реализация конституционного права граждан на обращения в органы публичной власти [Текст]: автореф. дис.… канд. юрид. наук / М.В. Скрябина. – СПб., 2007].
Жогорку Кеңештин шайлоочулар менен иштөөсүн уюштуруу милдети Жогорку Кеңештин Аппаратынын каттар жана жарандарды кабыл алуу бөлүмүнө таандык. Демек, жарандардын кайрылуулары менен иштөө боюнча негизги түзүмдүк бөлүмдүн максаттарын, милдеттерин жана функцияларын карап чыгуу шарт. Парламентке жана депутаттарга жарандардын кайрылууларынын басымдуу көпчүлүгү бүл түзүмгө келип түшөт. Бул табигый көрүнүш, себеби өзүлөрүнүн маселелерин жергиликтүү деңгээлде чечүүгө жетпеген соң, жарандар эл өкүлдөрүнө кайрылууга аргасыз болушат. Ошондуктан, бөлүм тарабынан чечилүүчү милдеттердин ичинен биринчи орунда жарандардын кайрылууларын өз убагында кароону, жана ошондой эле аларды Аппараттын, Өкмөттүн Аппаратынын, мамлекеттик бийлик органдарынын тийиштүү бөлүмдөрүнө кароо үчүн жөнөтүүнү камсыз кылуу турат. 

 Жарандардын кайрылууларын кароо тартибин мамлекеттик камсыз кылуу тутуму депутаттардын юрисдикциясында болушу керек, ал эми алардын контролдоочу  ишмердүүлүктүн бир түрү катары депутаттык суроо-талаптар – бул тутумдагы алдыңкы орунду ээлөөсү шарт. Ошондо гана кайрылууларды кароо мамлекеттик көзөмөлдүн натыйжалуулугун жакшыртуунун жана камсыз кылуунун, мамлекеттик башкарууну жүргүзүүгө каражаттарды туура пайдалануунун ишеничтүү каражаты боло алат.
Мамлекеттик бийлик органдарынын жана жергиликтүү өз алдынча башкаруу органдарынын мисалында иштеп жаткан мыйзамдарды аткаруу боюнча контролдоочу функцияларын ишке ашырууда Жогорку Кеңештин ишмердүүлүгүн камсыз кылуунун эң бир жалпы конституциялык-укуктук маселелерин карап көрөлү.
Жарандардын кайрылуулары менен иштөө тутумунун абалын, жалпысынан мамлекеттик башкаруу тутумунун абалы сыяктуу эле, изилдөөнүн жыйынтыктары мамлекеттик бийликтин төмөн натыйжалуулугу, мамлекеттик аппараттын коррупциялангандыгы, жарандардын мамлекеттик институттарга жана мамлекеттик кызматкерлерге болгон ишенимдеринин төмөндөөсү тууралуу күбөлөндүрөт. Буга байланыштуу негизги милдеттер катары мамлекеттик башкаруунун натыйжалуулугун жогорулатуу, мамлекеттик кызматкерлер тарабынан мыйзамдуулукту, өзгөчө жарандардын кайрылууларын кароодо, так сактоо, элге сапаттуу кызмат көрсөтүү, жарандардын обьективдүү маалыматка болгон укуктарын камсыз кылуу аныкталган. 
Маңызы боюнча, депутаттардын ишмердүүлүгүн олуттуу жакшыртуу аркылуу жарандардын кайрылууларын кароо процессин мамлекеттик башкаруунун натыйжалуулугун жогорулатуу зарыл. Бул максаттарга жетүү үчүн төмөнкүлөрдү жасоо керек: парламент менен жарандык коомдун өз ара аракеттенишүүсүнүн натыйжалуулугун жана ошондой эле депутаттарга кайрылуулар жаатындагы ишмердүүлүктөрүнүн ачыктыгын жогорулатуу; Жогорку Кеңештин бул тармактагы маалыматтык камсыз кылуу тутумун модернизациялоо; зарыл болгон уюштуруучулук, маалыматтык, ресурстук жана кадрдык камсыз кылууну калыптандыруу; кайрылууларды кароо процессинде мамлекеттик башкаруунун ийгиликтүү тажрыйбасын жайылтуу механизмдерин жакшыртуу талап кылынат. 

Кайрылуулар тармагындагы депутаттардын ишмердүүлүгүн камсыз кылуунун натыйжалуулугу айрым учурларда аларды маселелер боюнча тийиштүү министирликтерге жана ведомстволорго негиздүү кайрадан даректелет. Бирок, кайрылуудагы маселелер мамлекеттик органда көзөмөлгө алынып, мыйзам чегинде чечилбестен эле инстанциялардын бүтүндөй чынжырчасы боюнча кетип жарандардын кайрадан кайрылуусу менен аяктаган учурлар болот. Мисалы, жарандардын мамлекеттик органдын жана кызмат адамынын аракети же аркетсиздиги боюнча кайрылууларын мүнөзү боюнча төмөнкүдөй бөлүштүрүүгө жардам берет; 62,3% – сот жана укук коргоо органдарына байланыштуу кайрылуулар жана арыздар; 1,6% – социалдык камсыздоо органдарына карата кайрылуу, арыздар; 1,4% – жергиликтүү өз алдынча башкаруу органдарынын ишине даттануулар; 1,2% – саламаттыкты сактоо мекемелерине арыз, даттануулар; 0,9% – билим берүү мекемелерине байланыштуу арыз, кайрылуулар. Мына ошондуктан, биздин көз карашыбызда, жарандардын кайрылууларын мындай маселелер боюнча соңку чечим кабыл алууга укуктуу органдарда кароо туура болот. Бул учурда жогорку мамлекеттик органдар, министирликтер, административдик ведомстволор жоопкерчиликтүү, элдин туруктуу көзөмөлүнө коюлган болушу керек. 

Мамлекеттик чечимдерди даярдоодо жер-жерлерден алынган аналитикалык материалдарды толук түрдө колдонуу зарыл. Мисалга, эң бир орчундуу делген маселелер жана аларды жалпылоочу материалдар боюнча жарандардын кайрылууларын, ыкчам кеңешмелерге, коллегиялардын отурумдарына, министирликтердин жана ведомстволордун коллегиялдык органдарынын кароосуна киргизүүгө тутумдуу мүнөз берүү максаттуу болот. 

Каттар жана жарандарды кабыл алуу бөлүмүнүн укуктук-аналитикалык талдоосу боюнча жарандардын негизги кайрылууларына парламенттик жана депутаттык суроо-талаптардын көпчүлүк саны  Кыргыз Респуликасынын Өкмөтүнүн дарегине жөнөтүлгөн. Мисалы, 2017-жылдын 9 айында Кыргыз Республикасынын Өкмөтүнүн Аппаратына жарандардын кайрылуулары боюнча Жогорку Кеңештен 727 (14,51%) суроо-талаптар келип түшкөн. Жарандардын кайрылуулары боюнча парламенттен келип түшкөн суроо-талаптардын 2016-жылга салыштырмалуу көрсөткүчү 2% өскөн. Натыйжада, жарандардын кайрылуулары боюнча Кыргыз Респуликасынын Өкмөтүнүн резервдик фондунан 2 млн. 830 миң сом өлчөмүндө материалык жардам көрсөтүлгөн [Результаты работы Правительства Кыргызской Республики (01.01.17 – 01.10.17гг.].  
Кайрылууларды кароонун тартиби жөнүндө мыйзамдарды аткаруу боюнча парламенттин ишмердүүлүгүн камсыз кылуу процессинде кызмат адамарынын жарандар үчүн жеткиликтүүлүгүнүн деңгээлин жогорулатуу маанилүү. Биздин көз карашыбыз боюнча, келечекте жарандардын жазуу түрүндөгү жана электрондук кайрылууларын кароону координациялоо менен алектенген Жогорку Кеңештин Аппаратындагы бөлүмдөрдүн оптималдуу түзүмүн жана штаттарын аныктоодогу, бул тармактагы функционалдык көз карандысыз кызматтарды бекемдөө абзел
Жарандардын кайрылууларын кароо боюнча  Жогорку Кеңештин ишмердүүлүгүн камсыз кылуудагы маселелерди чечүүдө жана өнүктүрүү менен байланышкан айрым маселелер боюнча төмөнкүдөй тыянак чыгарсак болот:
Мамлекеттик бийлик органдарынын жана жергиликтүү өз алдынча башкаруу органдарынын мыйзамдарды аткаруу боюнча контролдоочу функцияларын ишке ашырууда Жогорку Кеңештин негизги милдети парламенттик, депутаттык суроо-талаптардын натыйжалуулугун жогорулатуу керектиги аныкталды.  Жарандардын кайрылууларын кароо тартибин мамлекеттик камсыз кылуу тутуму депутаттардын юрисдикциясында болушу шарт. Депутаттардын контролдоочу функциясынын бир түрү катары депутаттык суроо-талаптар – мындай маселелерди чечүүдө зор мааниге ээ. Анткени мамлекеттик кызматкерлер тарабынан мыйзамдуулукту, өзгөчө жарандардын кайрылууларын кароодо, так сактоо, элге сапаттуу кызмат көрсөтүү, жарандардын обьективдүү маалыматка болгон укуктарын камсыз кылуу натыйжалуу болот. 
Жер-жерлердеги маселелер боюнча келип түшкөн кайрылууларды кароодо Жогорку Кеңештин Аппараты аймактардагы жергиликтүү бийлик органдарынын кемчиликтеринин негизинде маселелер мөөнөтүндө чечилбей парламентке болгон ишеним төмөндөп келет. Ошондуктан, адистештирилген же аймактык фракциялардын өкүлчүлүктөрүн  түзүү тууралуу биз сунуштаган идеялар жалгыз эле жарандардын, шайлоочулардын көптөгөн маселелерин чечпестен, ошондой эле укуктук нигилизм, укуктук инфантилизм, коррупция ж.б. сыяктуу укуктук чөйрөдөгү терс көрүнүштөрдүн тамырына балта чабууга өбөлгө түзүп, калктын укуктук аң-сезимин өнүктүрүүгө жардам берип, жарандардын укуктук маданиятын жогорулатат.
Үчүнчү главанын экинчи параграфында «Жарандардын кайрылууларын эсепке алуу жана талдоо боюнча Кыргыз Республикасынын Жогорку Кеңешинин Аппаратынын көзөмөлдүк-аналитикалык ишмердүүлүгү» изилденген. 
Парламенттин негизги милдеттеринен - өкүлчүлүк, мыйзам чыгаруу, көзөмөлдөө жана эл аралык иштеринин артыкчылыктуулугу конкреттүү аналитикалык-талдоо багыттарынан көрүнөт.

Учурда Жогорку Кеңештин Аппаратынын көзөмөлдүк-аналитикалык ишмердүүлүгүн ишке ашыруудан конституциялык ыйгарым-укуктарга таянып парламент мамлекеттик органдардын ишмердүүлүктөрүн канчалык натыйжалуу көзөмөлдөгөндүгү, жарандардын кайрылууларга болгон укуктарынын реалдуулугун камсыз кылуусунан көз каранды. Буга байланыштуу Жогорку Кеңештин Аппаратынын бул тармактагы көзөмөлдүк-аналитикалык ишмердүүлүгүнүн маңызын аныктоо үчүн эсепке алуунун, көзөмөлдөөнүн жана талдоонун, текшерүү, аналитика ж.б. сыяктуу окшош түшүнүктөрдүн ичинен көзөмөлдүк-аналитикалык ишмердүүлүктүн ордун жана ролун аныктоого жана анын өзгөчөлүгүнө мүнөздүү жактарын бөлүп чыгуу зарыл. 
Азыркы учурда, парламенттин шайлоочулар менен иштөөсүн уюштурууну Жогорку Кеңештин фракцияларынын катчылыгы жана Жогорку Кеңештин комитеттеринин бөлүмдөрү менен бирдикте Жогорку Кеңештин Аппаратынын каттар жана жарандарды кабыл алуу бөлүмү ишке ашырат. Жогорку Кеңештин Аппаратынын көзөмөлдүк-аналитикалык ишмердүүлүгү жалпысынан алганда – бул парламенттин жарандар менен иш алып баруусунда башкаруучулук функцияларды аткаруу. 

Жогорку Кеңеш жарандардын конституциялык укуктарын жана эркиндиктерин камсыз кылуу максатында мамлекеттик бийлик органдары менен өз ара аракеттенүүнү жүргүзөт. Тактап айтканда, бул жарандардын парламентке, депутаттарга кайрылууларын мамлекеттик көзөмөлгө алууну жана талдоону уюштуруу зарылдыгын аныктайт. Жалпысынан айтканда, мамлекеттик көзөмөлдөө жана аналитикалык иштери тутуму Жогорку Кенештин Аппаратынын юрисдикциясында болушу жана анын атынан иштеши керек.  

Аппараттын так жөнгө салынган, кесиптик жүргүзүлгөн көзөмөлдөө жана аналитикалык иштеринин мүмкүнчүлүктөрү кыйла чоң. Негизинен ал жалпы парламенттин жана депутаттардын бул тармактагы ыйгарым укуктарын конституциялык-укуктук камсыз кылуунун, мамлекеттик аткаруучулук тартипти сактоонун, мамлекеттик башкаруу тутумун туруктуу иштөөсүнүн натыйжалуулугун жакшыртуунун ишеничтүү каражаты болуп саналат.

Аналитикалык талдоонун жүрүшүндө аткаруучулук тартиптин, өзгөчө министирликтер жана ведомстволордогу, деңгээлин талдоо өсүп жаткан талаптарга жооп бербейт. Парламенттик, депутаттык суроо-талаптар орнотулган мөөнөттөрдү бузуу менен жана толук эмес көлөмдө аткарылууда. Ошондуктан, парламент тарабынан коюлган баардык милдеттерди толук аткаруу зарыл. Бул максатта Жогорку Кеңештин  Аппаратынын каттар жана жарандарды кабыл алуу бөлүмү тарабынан мамлекеттик аткаруу бийлик органдарынын ар бир жыл бонча жарандардын кайрылуулары менен иштөөсүнүн жыйынтыктары чыгарылып келет.

Азыркы мезгилде, жарандардын кайрылуулары менен иштөөнүн стилин жана усулдарын жакшыртуу боюнча бир катар иштер жүргүзүлүүдө. Маселен, Жогорку Кеңешке 2017-жылы жарандардар 32000 миңден  ашуун кат жүзүндө кайрылуу келип түшкөн [Сессия мезгилиндеги Жогорку Кеңештин иши жөнүндө отчет (2016-жылдын 1-сентябрынан 2017-жылдын 1-июну)]. Ал каттарда аймактар, өзүнчө тармактар жана социалдык топтор үчүн эң бир маанилүү болгон маселелер коюлган. Бул маселелерди чечүү үчүн министирликтерге, мамлекеттик кызматтарга жана агенттиктерге жарандардын кайрылууларындагы маселелерди чечүү боюнча депутаттык, парламенттик суроо-талаптар келтирилген. 

Жарандардын кайрылууларын кароо тартибине байланыштуу кызмат адамдарынын жоопкерчилигинин көйгөйлөрүн дагы белгилей кетүү керек. Ал арада, атайын юридикалык адабияттарда бул көйгөйлөр жетиштүү эмес деңгээлде иштелип чыгууда.  Жарандардын кайрылууларын өз убагында кароо үчүн кызмат адамдарынын жоопкерчилигин бекемдөө маанисинде мамлекеттик-саясий жана коомдук механизмдерди, мыйзамдарды бузган учурда, аларга укуктук, саясий жана нравалык таасир этүүдөн качып кутула албай турган бийлик бутактарынын ортосундагы өз ара аракеттенишүү тутумун түзүү өзгөчө маанилүү.

Жогоруда баяндагандай Жогорку Кеңешинин Аппаратынын жарандардын кайрылуулары боюнча көзөмөлдүк-аналитикалык ишмердүүлүгүн ишке ашырууда айрым бир маселелерди чечүүнүн натыйжалуу каражаттарын карап көрөлү. 

Албетте өлкөнү өнүктүрүүнүн максаттары бийликте, коомдо, парламенттин өзүндө бир катар өзгөрүүлөрдүн болуусун талап кылат. Учурда, парламентте максаттуу өнүгүүнү уюштуруу жаңы укуктук жана аналитикалык коштоону түзүү шарт. Мындай түзүм Жогорку Кеңеште болочоктогу реформаларды интеллектуалдык-аналитикалык коштоону камсыз кылуучу атайын орунду уюштуруу зарыл экендигинен кабар берет. 

Жарандардын кайрылууларындагы маселелерди талдоого комитеттер көбүрөөк муктаж болушат. Комитеттердин бөлүмдөрүндө жарандардын кайрылуулары боюнча талдоочулук көндүмдөрдүн төмөнкү деңгээли байкалууда. Учурда парламенттин ишинин өз алдынча багыты катары талдоочулук иштин азыркы учурда жок экенин эске алып, Жогорку Кеңештин ишинин ажырагыс бөлүгү катары Жогорку Кеңештин Аппаратынын талдоочулук ишин киргизүү максатка ылайыктуу болот. Ошондуктан, комитеттер тармактык өнүктүрүүнүн артыкчылыктуу маселелерин аныктоонун так критерийлерин иштеп чыгып, аталган иш милдеттерди аткаруу үчүн ойдогудай укуктук, институционалдык, адамдык, маалыматтык ж.б. ресурстар менен камсыз болууга тийиш. 

Изилдөөнүн жүрүшүндө белгилүү болгондой Жогорку Кеңештин Аппаратынын кызмат адамдарынын аналитикалык потенциалы төмөн экендиги белгилүү. Буга ылайык, Аппараттын кызматкерлеринин аналитикалык жана изилдөөчүлүк жөндөмдөрүн өнүктүрүү боюнча кайра даярдоо, кесиптик жактан жогорулатуу боюнча окутуу программаларын, усулдук семинарларын уюштуруу зарыл. 

Жарандар менен иш алып баруу жана алардын кайрылууларын кароо боюнча өкүлчүлүк, көзөмөлдөө жана аналитикалык иштерди оптималдаштыруу жана мыйзам чыгаруу ишмердүүлүгүнүн приоритеттүү  багыттарын аныктоо үчүн Жогорку Кеңештин Аппаратында каттар жана жарандарды кабыл алуу бөлүмүн кайрадан, жарандардын кайрылууларындагы маселелерди көзөмөлдөө жана аналитикалык иштер боюнча борбор кылып түзүү керек. Аталган борбордо эксперттердин жарандардын кайрылууларындагы маселелерди талдоо боюнча аналитикалык материалдары жеткиликтүү жана аткарылган аналитикалык иштерди жалпыга өз учурунда көрсөтүү үчүн парламенттин вокалдуу торчосун түзүү шарт. 

Үчүнчү главанын үчүнчү параграфында «Кыргыз Республикасында жарандардын кайрылууларын парламенттик жана депутаттык кароонун конституциялык-укуктук кепилдиктери» талданган. 

Жарандардын укуктары менен эркиндиктерин камсыз кылуу – бул Кыргыз Республикасынын Жогорку Кеңешинин Аппаратынын башкы ишмердүүлүгү. «Жарандардын кайрылууларын кароо тартиби жөнүндө» 2007-жылдын 4-майындагы №67 Кыргыз Республикасынын мыйзамынын 11-беренесине ылайык жарандын кайрылуусуна байланыштуу анын коопсуздугунун кепилдиктери бекитилген. 
Жарандардын кайрылууларындагы көйгөйлөрүн түздөн-түз чечүү үчүн укуктук, административдик, республикалык, жергиликтүү өз алдынча башкаруу мамилелериндеги бир катар реформалар жүрүүдө. Реформа – абдан кенен түшүнүк. Ал соттук, административдик реформаларды жүргүзүүнү, саясий реформалоону ж.б. божомолдойт. 
Азыркы учурда, парламентке же депутаттарга жолдонгон кайрылуулар боюнча Жогорку Кеңештин көзөмөлдүк-аналитикалык ишмердүүлүгүндөгү маселелерге байланышту фундаменталдык изилдөөлөр, тагырагы диссертациялар, бүгүнкү күндө дээрлик жокко эсе. Биздин көз карашыбызда, бул юридикалык илимде парламенттин көзөмөлдүк ишмердүүлүгү негизинен жарандардын кайрылууларындагы маселелерге байланыштуу. 

Жогорку Кеңештин Аппараттын көзөмөлдүк-аналитикалык ишмердүүлүгү заманбап мамлекеттик башкаруу тутумунда өзгөчө маанилүүлүккө ээ болууда, өлкөнүн улуттук коопсуздугунун абалына таасир берет жана коомдук мамилелердин турукташуусуна көмөктөшөт. Бул ишмердүүлүк бүгүнкү күндө республикада жүргүзүлүп жаткан административдик, мамлекеттик кызматтын реформаларына ылайык келүүсү керек. Парламенттин көзөмөлдүк-аналитикалык ишмердүүлүктөрүн модернизациялоо менен Жогорку Кеңештин Аппаратынын көзөмөлдөөчү жана аналитикалык түзүмдөрүн жана курамын жакшыртуу аркылуу, депутаттарга жолдонгон арыздардын жана даттануулардын авторлорунун коопсуздугун натыйжалуурак камсыз кылуу үчүн зарыл. Бул максатта, жарандардын кайрылууларын кароону парламенттик көзөмөлдөө жана текшерүү тутумунун башка аспектилерин тактоо зарыл. 

Кыргыз Республикасында салттуу түрдө мыйзамды келечекте максаттуулугуна жараша карашат. Көпчүлүк мыйзамдар качан гана мамлекеттик органдарга жана кызмат адамдарына ыңгайлуу жана пайдалуу көрүнгөндө гана аткарышат. Ошондуктан, эгерде жарандардын ар бир жакшыртууга даяр болбосо, эч кандай реформа аягына чейин ишке ашырылбайт [Арабаев, А. Политические партии, Парламент, депутатские объединения [Текст] / А. Арабаев. – Бишкек: Право и политика, 2010. – С. 144]. Буга ылайык өлкөдө көпчүлүк жарандардын укуктук нигилизми жана мамлекеттик органдардын жеке кызыкчылыгы байкалууда. Мыйзам чыгаруу бийлиги жаңы мыйзамдарды кабыл  алуу гана жетиштүү, калганы өзү иштеп кетет деп ойлошот. Жарандар болсо мыйзамды ал мыйзам болгондуктан гана сактоо зарыл деп эсептешпейт. Ошондуктан, ар бир кабыл алынган мыйзамды парламент, депутаттар мамлекеттик органдар, жарандар, коомдук бирикмелер тарабынан аткарылышын дыкат көзөмөлгө алышы керек.   

Буга байланыштуу, Жогорку Кеңештин Аппаратынын тигил же бул деңгээлде жарандардын кайрылууларын кароо маселелери, жалпысынан адамдын жана жарандын укуктары жана эркиндиктери менен алектенген түзүмдүк бөлүмдөрү өзгөчө көп маселелерди чечүүгө туура келүүдө. Азыркы күндө, кадрларды, анын ичинде жарандардын кайрылууларын эң жогорку деңгээлде кароо тартибин камсыз кылууга жөндөмдүү заманбап адистерди, укук таануучуларды даярдоо маанилүү көйгөй болуп келүүдө.

Жогорку Кеңештин Аппаратында, депутаттардын жардамчылары, депутаттык фракциялардын катчылыгында эмгектенген юристтер мыйзамды коргоочу жумушчу аппарат болуп калат. Алар каалаган бийликтин тушунда жарандардын каалаган кайрылуулары менен квалификациялуу иш алып барганды билиши керек: жакшы, мыйзамдарды иштеп чыгууну, аларды мыкты түшүнүү жана жарандардын кайрылууларында коюлган маселелерди чечүү тажрыйбасында колдоно билүүлөрү керек. Депутаттарга жолдонгон ар түрдүү кайрылуулардын ичинен адамдын жана жарандын укуктары менен эркиндиктери жөнүндөгү маселелердин кынтыксыз чечилишине ишти алып барышы шарт.
Жогорку Кеңештин Аппаратынын каттар жана жарандарды кабыл алуу бөлүмүнүн маалымат алуу үчүн дагы, корреспонденцияларды, анын ичинде кайрылууларды кароонун жүрүшү жана жыйынтыктары жөнүндөгү материалдарды дагы, ыкчам жөнөтүү үчүн дагы заманбап телекоммуникациялык каражаттар (факс, модем аркылуу байланыш, электрондук почта ж.б.) жандуу колдонулушу шарт. Тажрыйба алмашуу, жарандардын кайрылууларын караган кызматкерлердин семинарлары, бардык деңгээлдерде жарандардын кайрылуулары боюнча иштөөнүн абалы менен таанышуу тутумдуу түрдө өткөрүлүшү абзел. 

Жалпысынан,  Жогорку Кеңештин Аппаратынын маалыматтык-аналитикалык ишмердүүлүгүн тутумдуу инновациялык мүнөздө түзсөк, бул мамлекеттик бийлик органдарына эл үчүн артыкчылыктуу маселелерди аныктоого, тармак аралык жана аймактык көйгөйлөрдү чечүү боюнча чараларды түзөтүүгө мүмкүнчүлүктөрдү түзүп берет. 

Мамлекеттик бийлик органдарында жарандардын кайрылуулары менен иштөөнү уюштуруунун деңгээлин жогорулатуунун кепилдиги олуттуу түрдө алардын жетекчилеринин жеке катышуусу менен камсыз кылынышына шарт түзүшүбүз керек. Кайрылууларды заманбап кароо көбүн эсе Жогорку Кеңештин Аппаратынан көз каранды. Биринчи кезекте, бул – кайрылуулар менен иштөөнүн орнотулган мөөнөттөрүн сактоо; алдын ала жооп берилгенден кийин кошумча көзөмөлгө алынган тапшырмалардын өз убагында аткарылышы; көзөмөлдүк кайрылууларды аткаруу тууралуу маалыматтын толуктугун камсыз кылуу. 
Демек, жүргүзүлүп жаткан иштин натыйжасы кайрылуулар боюнча аналитикалык материалдар башкаруучулук чечимдерди даярдоодо,  аймактардын, калктын социалдык топторунун көйгөйлөрүн чечүү боюнча чараларды иштеп чыгууда, терс көрүнүштөрдү алдын алууга же алардын кесепеттерин жумшартууга жөндөмдүү иш-чараларды жүргүзүүдө колдонууга шарт түзөт. 

Ошондуктан, жарандардын кайрылууларын депутаттык кароо процессинде Жогорку Кеңештин Аппаратынын бул ишти уюштуруу менен алектенген бөлүмдөрдү заманбап техника жана калкты жеке кабыл алуу жана документтер менен иштөө үчүн жарактуу жайлар менен камсыздоо башкы милдеттердин бири. Андан сырткары, жарандардын арыздары, даттануулары жана сунуштары боюнча маалыматтарды автоматташтырылган иштеп чыгуунун технологиясын жакшыртуу, программаларды жана маалыматтык-издөөчү тутумдарды колдонуу керек.

Жарандардын кайрылууларын кароону уюштуруу менен алектенген кызматкерлердин функционалдык милдеттерин жана кызматтар боюнча квалификациялык талаптарды аныктоо менен, адистердин квалификациясын жогорулатуу жана башкаруунун тутумун оптималдаштыруу зарыл.

КОРУТУНДУ

Диссертациялык изилдөөдө айрым бириктирүүлөрдү жана тыянактарды чыгарууга мүмкүндүк берет: 
1.
Жогорку Кеңеш жалгыз өкүлчүлүктүү жамааттык орган катары Кыргызстандын көп улуттуу элинин суверендүү эркинин үстөмдүгү менен тыгыз байланыштуу. Шайлангандык жана шайлоочулардын кызыкчылыктарын чагылдыргандык Жогорку Кеңештин жарандын конституциялык укуктарын жана эркиндиктерин камсыз кылуудагы ролун шарттайт. Жогорку Кеңеште өзүнүн ишмердүүлүгүндө жарандын мамлекеттин үстүнөн артыкчылыгы принциби менен колдонууга конституциялык мүмкүнчүлүктөр бар. Парламент жарандын конституциялык укуктарын жана эркиндиктерин камсыз кылууга мүмкүндүк берүүчү реалдуу юридикалык жана коомдук-саясий каражаттарга ээ. Бул жакка мыйзам чыгаруу иши, парламенттик көзөмөл, парламенттин ыйгарым-укуктарына кирген маселелерди чечүү, фракциялардын, комитеттердин ишмердүүлүктөрү кирет. Бул каражаттар Жогорку Кеңештин социалдык ролуна шартталат. Өкүлчүлүктүү орган катары парламент бар болгон коомдук муктаждыктарды, ар түрдүү социалдык топтордун кызыкчылыктарын аныктай алат.

2.
Жогорку Кеңеш жарандын конституциялык укуктарын жана эркиндиктерин ишке ашыруу үчүн шарттарды түзүү тармагында бирдиктүү саясатты жүргүзөт, мамлекеттик бийликтин башка органдарына тийиштүү ыйгарым-укуктарын аткарууга көмөктөшөт, Кыргыз Республикасында жарандын жана адамдын негизги укуктарын жана эркиндиктерин камсыз кылуу боюнча жалпы көп деңгээлдүү ишмердүүлүктүн укуктук базиси катары кызмат кылуучу, бирдиктүү конституциялык мейкиндикти колдойт.  

3.
Кыргыз Республикасынын Конституциясында жана Жогорку Кеңештин макамын орнотуучу башка ченемдик укуктук актыларда парламенттин жарандардын конституциялык укуктарын жана эркиндиктерин камсыз кылуунун шарттарын түзүү милдети түз туюндурулбайт. Бирок парламенттин ыйгарым-укуктарын укуктук жөнгө салуунун, анын түзүмүнүн, иштөө тартибинин өзгөчөлүктөрүн анализдөө менен, кыйыр түрдө мындай тыянак жасоого болот. Буга байланыштуу көйгөй учурдагы мыйзамдарга өзгөртүүлөрдү жана толуктоолорду киргизүү тармагында эмес, Жогорку Кеңеш тарабынан ага берилген укукту камсыз кылуучу мүмкүнчүлүктөрдү оптималдуу колдонууда камтылгандыгы айкын байкалууда. 

4.
Жогорку Кеңештин ишмердүүлүгүндө жарандын конституциялык укуктарын жана эркиндиктерин камсыз кылуу тийиштүү укуктук негиздерге шартталат. Аларга Кыргыз Республикасынын Конституциясынын, Жогорку Кеңештин Регламентинин, Жогорку Кеңештин макамынын элементтерин бекитүүчү мыйзамдардын ченемдери кирет. Жогорку Кеңештин макамынын элементтерин бекитүүчү мыйзамга түз же кыйыр түрдө жарандын конституциялык укуктарын жана эркиндиктерин камсыз кылууга багытталган жоболор мүнөздүү. Бул өкүлчүлүктүү башкаруу принцибинен келип чыгуучу, аталган мыйзамдарда жөнгө салынган коомдук мамилелердин өзгөчөлүгү менен шартталган.

5.
Демократиялык мамлекетте мыйзамдар биринчи кезекте жарандардын конституциялык укуктары жана эркиндиктери боюнча жаралуучу коомдук мамилелерди жөнгө салышы керек, бул элдик суверенитет принцибине ылайык мыйзам чыгаруу органы шайлоочулар тарабынан түзүлгөндүгү менен чагылдырылган. Ошондуктан аталган укуктарды жана эркиндиктерди камсыз кылуудагы мыйзам чыгаруу ишмердүүлүгүнүн өзгөчө ролу, бир тарабынан, ал мамлекеттик бийликтин өкүлчүлүктүү органы тарабынан жүргүзүлгөндүгү, экинчи тарабынан – анын жыйынтыгы болуп жогорку юридикалык күчтөгү ченемдик укуктук актыларды кабыл алуу саналгандыгы менен белгиленет. Дал ушул мыйзам чыгаруу ишмердүүлүгү, биринчи кезекте, мамлекеттик бийликтин өз алдынча органы катары Жогорку Кеңештин макамын өбөлгөлөйт. Жогорку Кеңештин өзгөчөлөнгөн макамы анын мыйзам чыгаруучулук ишинин жогорку профессионалдык деңгээлин камсыз кылат. 

6.
Фракциялардын калк менен өз ара аракеттенүүлөрүн жандандыруу, иштин ачык-айкындуулугун жана шайлоочулардын алдында отчёттуулугун жогорулатуу маселеси актуалдуу болуп саналат. Шайлоочулар менен байланыштын жоктугу жана фракциялардын аймактардагы ишин үзгүлтүксүздүгүнүн жана тутумдуулугунун жоктугу депутаттык фракциялардын шайлоочулар арасында позициясын төмөндөтөт. Ошондуктан, фракциялардын ишин, парламент тарабынан кабыл алынган мыйзамдардын партиялык программаларын ишке ашыруу боюнча шайлоочулар менен тыкыз байланыш механизмдерин иштеп чыгуу жана түзүү шарт.  Депуттардын шайлоочулар менен жер-жерлерде жолугушууларынын жыйынтыктарын боюнча фракциялардын отчёттуулугун жана тийиштүү материалдарды ЖМКда жарыялоо боюнча тутумун түзүү бүгүнкү күндүн талабы. 

7.
Парламенттин иштөө формаларында чагылуучу, Жогорку Кеңештин ишмердүүлүгүн уюштуруу жарандын конституциялык укуктарын жана эркиндиктерин камсыз кылуунун маанилүү фактору болуп саналат. Алардын ичинен Жогорку Кеңештин Кабылдамасынын иштөөсү, депутаттык фракциялардын ишмердүүлүктөрү, комитеттердин жана комиссиялардын иш алып баруусу, парламенттик угуулар укук камсыз кылуу үчүн эң чоң мааниге ээ. 

8.
Мамлекеттик бийлик органдарынын жана жергиликтүү өз алдынча башкаруу органдарынын мыйзамдарды аткаруу боюнча контролдоочу функцияларын ишке ашырууда Жогорку Кеңештин негизги милдети парламенттик, депутаттык суроо-талаптардын натыйжалуулугун жогорулатуу керектиги аныкталды.  Жарандардын кайрылууларын кароо тартибин мамлекеттик камсыз кылуу тутуму депутаттардын юрисдикциясында болушу шарт. Депутаттардын контролдоочу функциясынын бир түрү катары депутаттык суроо-талаптар – мындай маселелерди чечүүдө зор мааниге ээ. Анткени мамлекеттик кызматкерлер тарабынан мыйзамдуулукту, өзгөчө жарандардын кайрылууларын кароодо, так сактоо, элге сапаттуу кызмат көрсөтүү, жарандардын обьективдүү маалыматка болгон укуктарын камсыз кылуу натыйжалуу болот. 

9.
Жарандардын кайрылууларын кароону уюштуруу менен алектенген кызматкерлердин функционалдык милдеттерин жана кызматтар боюнча квалификациялык талаптарды аныктоо менен, адистердин квалификациясын жогорулатуу жана башкаруунун тутумун оптималдаштыруу зарыл.

ПРАКТИКАЛЫК СУНУШТАМАЛАР

1.
Жогорку Кеңеш тарабынан кабыл алынган токтомдордун ичинен жарандын конституциялык укуктарын жана эркиндиктерин камсыз кылууга түздөн түз таасир этүүчү актыларга, биринчи кезекте, мунапыс жарыялоо жөнүндө, парламенттик суроо-талаптар жөнүндө, укукту камсыз кылуучу багытталгандыкка ээ болгон мыйзамдарды кабыл алуу жөнүндө ж.б. токтомдорду кошууга болот. Бирок, жогоруда аталган маселелер боюнча Жогорку Кеңеш тарабынан кабыл алынган токтомдор жарандын мыйзамдык кызыкчылыктарын жана конституциялык укуктарын жана эркиндиктерин сактоонун, коргоонун жана камсыз кылуунун жолу катары кароого болот. Себеби, Жогорку Кеңештин Регламентинде парламенттин токтомдору менен жол-жоболоштурулуучу жарандардын, шайлоочулардын  кайрылууларын жана арыздарын кабыл алуу жобосу так белгиленген эмес. Ошондуктан, «Кыргыз Республикасынын Жогорку Кеңешинин Регламенти жөнүндө» 2011-жылдын 25-ноябры № 223 Кыргыз Республикасынын мыйзамынын 151-беренесинин 8-пунктуна Жогорку Кеңеш, парламенттин токтомдору менен жол-жоболоштуруучу жарандардын кайрылууларын жана арыздарын кабыл алат деген тийиштүү ченемди киргизүү керек.

2.
Жарандар менен иш алып баруу жана алардын кайрылууларын кароо боюнча өкүлчүлүк, көзөмөлдөө жана аналитикалык иштерди оптималдаштыруу жана мыйзам чыгаруу ишмердүүлүгүнүн приоритеттүү  багыттарын аныктоо үчүн Жогорку Кеңештин Аппаратында каттар жана жарандарды кабыл алуу бөлүмүн кайрадан, жарандардын кайрылууларындагы маселелерди көзөмөлдөө жана аналитикалык иштер боюнча борбор кылып түзүү керек. Аталган борбордо эксперттердин жарандардын кайрылууларындагы маселелерди талдоо боюнча аналитикалык материалдары жеткиликтүү жана аткарылган аналитикалык иштерди жалпыга өз учурунда көрсөтүү үчүн парламенттин вокалдуу торчосун түзүү шарт. 

3.
Жарандардын кайрылууларын депутаттык кароо процессинде Жогорку Кеңештин Аппаратынын бул ишти уюштуруу менен алектенген бөлүмдөрдү заманбап техника жана калкты жеке кабыл алуу жана документтер менен иштөө үчүн жарактуу жайлар менен камсыздоо башкы милдеттердин бири. Андан сырткары, жарандардын арыздары, даттануулары жана сунуштары боюнча маалыматтарды автоматташтырылган иштеп чыгуунун технологиясын жакшыртуу, программаларды жана маалыматтык-издөөчү тутумдарды колдонуу керек.

Тотубаева Айнагүл Төлөмүшовнанын 12.00.02 – конституциялык укук; мунипалдык укук адистиги боюнча юридика илимдеринин кандидаты окумуштуулук даражасын изденип алуу үчүн «Кыргыз Республикасынын жарандары менен иш алып барууда Жогорку Кенештин  ишмердүүлүгүнүн теориялык-укуктук негиздери» деген темада жазылган диссертациясынын

РЕЗЮМЕСИ

Изилдөөнүн обьектиси болуп жарандар менен иш алып баруу, жарандардын кайрылууларын кароо жана конституциялык укуктарын жана эркиндиктерин камсыз кылуу тармагындагы Кыргыз Республикасынын Жогорку Кеңешинин ишмердүүлүгүнө байланыштуу болгон коомдук мамилелер саналат. 
Изилдөөнүн предмети болуп Кыргыз Республикасынын Жогорку Кеңешинин жарандар менен иш алып баруу жана жарандардын конституциялык укуктарын жана эркиндиктерин камсыз кылуу боюнча ишмердүүлүгүнүн укуктук өзгөчөлүктөрүн окуп-үйрөнүү эсептелет.
Диссертациялык иштин максаты – Кыргыз Республикасынын Жогорку Кеңешинин жарандар менен иш алып баруудагы  ишмердүүлүгүнүн формаларынын жана усулдарынын мазмунун ачыктоо менен мындай иш алып баруу процессинде парламенттин иштөөсүнүн шарттарын оптималдаштырууга багытталган сунуштарды иштеп чыгуу. 
Изилдөө методдору диалектикалык таанып-билүү усулу түзөт. Андан тышкары, изилдөөнүн жүрүшүндө төмөнкү усулдар дагы колдонулган: тутумдуу, салыштырмалуу, ченем чыгаруучу, формалдуу-логикалык. Бул усулдарды комплекстүү колдонуу диссертациянын предметин ойлонуштурууга жана ачыктоого мүмкүндүк берди
Алынган жыйынтыктар. Жактоого чыгарылган 8 жобо, ошондой эле бир катар теориялык тыянактар жана практикалык сунуштар түзүлгөн.
Алынган жыйынтыктардын илимий жаңычылдыгы изилденген илимий иштин өзү юридикалык илимдеги КРнын Жогорку Кеңешинин жарандар менен иш алып баруу боюнча ишмердүүлүгүн укуктук жактан изилдеген тунгуч аракет,  алгачкы изилдөө, ошондой эле ата мекендик укук таануудагы мамлекеттик тилде жазылган  илимий эмгектердин бири болуп саналат. Андан тышкары, бул мүмкүнчүлүктөрдү илимий талдоо аракети Кыргызстанда жарандын жана адамдын негизги укуктарын жана мүмкүнчүлүктөрүн ишке ашыруу тажрыйбасына оң таасир берет, жана ошондой эле Жогорку Кеңештин конституциялык макамын түшүнүүнү байытат.  Жаңычылдыгы болуп, парламенттин жарандар менен иш алып баруу боюнча ишмердүүлугүнүн спецификасын ар тараптуу, комплекстүү изилдөө болуп эсептелет.

Алынган жыйынтыктарды пайдалануу боюнча сунуштар парламенттин жарандар менен иш алып баруу тармагын жөнгө салган жаңы мыйзамды кабыл алуунун жана  учурда иштеп жаткан мыйзамдарды жакшыртуунун натыйжалуулугун жогорулатуу жана зарылдыгы менен аныкталат. Диссертацияда көрсөтүлгөн сунуш-пикирлер юридикалык илимдеги жана жарандар менен иш алып барууну камсыздоо боюнча мыйзамдардагы көйгөйлүү маселелерге мындан ары илимий изилдөөлөрдү жана практикалык иштерди жүргүзүүгө, Кыргыз Республикасынын конституциялык укугу боюнча окуу китептерин жана окуу куралдарын даярдоого кошумча адабий булак катары колдонулушу мүмкүн. 
Алынган жыйынтыктарды колдонуу чөйрөсү: конституциялык укук, муницпалдык укук,  административдик укук, парламент укугу. 

Объектом исследования являются общественные отношения, связанные с деятельностью Жогорку Кенеша Кыргызской Республики по работе с гражданами, обеспечению защиты конституционных прав и свобод граждан и рассмотрения обращений граждан.
Предметом исследования  выступают правовые особенности деятельности Жогорку Кенеша Кыргызской Республики по работе с гражданами и обеспечение конституционных прав и свобод граждан.
Целью диссертационной работы является определение содержания форм и методов деятельности Жогорку Кенеша Кыргызской Республики по работе с гражданами и разработка предложений по оптимизации условий процесса работы парламента. 

Методической базой диссертации является диалектический метод познания. Кроме этого, в данном исследовании использованы следующие методы: системный, сравнительный, нормотворческий, формально-логический. Комплексное использование этих методов дало новую возможность размышления над предметом данной диссертации и выявление новых путей развития темы.
Полученные результаты. Сформулировано 8 положений, выносимых на защиту, а также ряд теоретических выводов и практических рекомендаций.

Научная новизна результатов - первое правовое исследование деятельности Жогорку Кенеша Кыргызской Республики по работе с гражданами в области юридических наук, первое исследование, а также одна из научных работ на государственном языке отечественного права. Кроме того, усилия по научному анализу этих возможностей окажут положительное влияние на практику реализации основных прав и возможностей человека и человека в Кыргызстане, а также обогатят понимание конституционного статуса Жогорку Кенеша. Новинка - комплексное исследование специфики работы парламента с гражданами.

Рекомендации по использованию результатов будут определяться необходимостью повышения эффективности и действенности принятия нового закона, регулирующего работу парламента с гражданами и совершенствования действующего законодательства. Представленные в диссертации рекомендации могут быть использованы как дополнительный литературный источник для дальнейших исследований и практической работы по проблемным вопросам в сфере права и законодательства по обеспечению работы с гражданами, составлению учебников и учебных пособий по конституционному праву Кыргызской Республики.

Область применения полученных результатов: конституционное право, муниципальное право, административное право, парламентское право.
SUMMARY

dissertation of Totubaeva Ainagul Tulөmүshovna on the topic: "Theoretical and legal foundations of the activities of the Jogorku Kenesh of the Kyrgyz Republic on work with citizens of the Kyrgyz Republic" for the degree of candidate of legal sciences in specialty 12.00.02 - constitutional law; municipal law.

 The object of the research is public relations associated with the activities of the Jogorku Kenesh of the Kyrgyz Republic on working with citizens, ensuring the protection of constitutional rights and freedoms of citizens and considering citizens' appeals.
The subject of the research is the legal features of the activities of the Jogorku Kenesh of the Kyrgyz Republic on working with citizens and ensuring the constitutional rights and freedoms of citizens.

The purpose of the thesis is to determine the content of the forms and methods of activity of the Jogorku Kenesh of the Kyrgyz Republic to work with citizens and to develop proposals to optimize the working conditions of the parliament.
The methodological basis of the dissertation is the dialectical method of cognition. In addition, in this study, the following methods were used: systemic, comparative, rule-making, formal-logical. The complex use of these methods gave a new opportunity to reflect on the subject of this dissertation and identify new ways of developing the topic.

Results. 8 provisions for defense, as well as a number of theoretical conclusions and practical recommendations are formulated.
The scientific novelty of the results is the first legal study of the activities of the Jogorku Kenesh of the Kyrgyz Republic on working with citizens in the field of legal sciences, the first study, as well as one of the scientific works in the state language of national law. In addition, efforts to scientifically analyze these opportunities will have a positive impact on the practice of realizing basic human and human rights and capabilities in Kyrgyzstan, as well as enrich the understanding of the constitutional status of the Jogorku Kenesh. The novelty is a comprehensive study of the specifics of the work of parliament with citizens.
Recommendations on the use of the results will be determined by the need to improve the efficiency and effectiveness of the adoption of a new law regulating the work of parliament with citizens and improving the current legislation. The recommendations presented in the dissertation can be used as an additional literary source for further research and practical work on problematic issues in the field of law and legislation on ensuring work with citizens, compiling textbooks and teaching aids on the constitutional law of the Kyrgyz Republic
The scope of the results constitutional law, municipal law, administrative law, parliamentary law.

